
MINUTI

Il-Minuti tal-Laqgħa Nru 34 li saret nhar l-Erbgħa, 27 ta’ Mejju 2020 ġew ikkonfermati.

PREŻENTAZZJONI TAR-RAPPORT ANNWALI 2019 TAL-KUMMISSARJU GĦAT-TFAL

IĊ-CHAIRPERSON (Onor. Etienne Grech): Illum se jkollna diskussjoni dwar ir-rapport annwali 2019 maħruġ mill-Uffiċċju tal-Kummissarju għat-Tfal u fil-fatt magħna għandna lis-Sinjura Pauline Miceli sabiex tagħtina din il-preżentazzjoni.  

IS-SINJURA PAULINE MICELI (Kummissarju għat-Tfal): Sur President, se nibda billi ngħidilkom ftit kemm qegħdin bħala staff fl-Uffiċċju tiegħi. Fil-fatt aħna uffiċċju żgħir, bija u bid-driver qegħdin tmienja min-nies kollox. Il-head of office hija wkoll avukat u allura sservi wkoll ta’ legal advisor. U kollha naħdmu bħala team wieħed. Il-baġit tagħna ma fihx miljuni imma s-sena l-oħra kien ta’ €195,000 li minnu għandek xi salarji, mhux kollha, u international memberships. Aħna qegħdin imsieħba wkoll mal-ENOC li huwa l-European Network tal-Kummissarji għat-Tfal jew tal-Ombudsmen. Ikollna wkoll ftit operational costs u nonfqu fuq inizjattivi li nagħmlu aħna stess jew li nagħmluhom flimkien ma’ ħaddieħor. 

Ix-xogħol ewlieni tagħna, kif stipulat fil-liġi, huwa li nippromwovu d-drittijiet tat-tfal, xi ħaġa li għadna rridu naħdmu ħafna fuqha biex inqajmu aktar kuxjenza. Qiegħda ngħid hekk għax meta mmorru f’xi skejjel - sal-bieraħ stess -  u nkunu f’laqgħa ma’ nies professjonisti u nkunu qegħdin nitkellmu fuq il-familja u fuq it-tfal, ninduna li ħafna nies mhumiex aware ta’ x’inhuma dawn id-drittijiet. Anzi qishom jiddarsu meta ngħidulhom li ġejna biex nitkellmu dwar id-drittijiet tat-tfal u jagħmlu qisu barrier għax jgħidulna li aħjar inkellmuhom fuq l-obbligazzjonijiet tagħhom. Imma jekk inti ma tafx x’inhuma d-drittijiet tiegħek, la tista’ tirrispettahom u lanqas it-tfal ma jistgħu jagħrfu l-obbligi tagħhom. Is-sena li għaddiet ħdimna ħafna u kienet sena speċjali għax il-Konvenzjoni għalqet 30 sena. Kien it-30 anniversarju minn mindu twaqqfet il-Konvenzjoni għad-Drittijiet tat-Tfal, u kważi l-pajjiżi kollha tad-dinja, minbarra l-Amerika li dejjem ikollha r-riservi tagħha, iffirmawha. Aħna għad fadlilna nirratifikaw t-Third Optional Protocol. Tkellimna mal-Ministru tagħna u nittamaw li nkunu fil-pożizzjoni li dan niffirmawh ukoll.  

Fuq awareness raising diġà għedt li huwa parti ewlieni mix-xogħol tagħna u nagħmlu ħafna attivitajiet f’dan ir-rigward. Għalkemm aħna ma noffrux servizzi per se, però n-nies javviċinawna u ġenituri, carers tat-tfal, gwardjani, nies li qegħdin jieħdu ħsieb l-interessi tat-tfal jew li għandhom it-tfal fdati lilhom, ġieli jkollhom xi ilmenti u naraw kif nistgħu nintervjenu jew nipprovaw ngħinuhom biex isibu soluzzjoni. Jikkuntattjaw l-aġenziji li joffru dawn is-servizzi, il-biċċa l-kbira minnhom ikunu jew tal-Edukazzjoni, jew tal-Appoġġ li qegħdin joffru dik l-assistenza soċjali. Ġieli jkollna oħrajn dwar is-saħħa. 

Il-parteċipazzjoni tat-tfal qed tingħata importanza kbira għax dik hija xi ħaġa li baqgħet lura kemm fil-mentalità ġenerali tal-poplu inġenerali kif ukoll f’ta’ min jieħu d-deċiżjonijiet. Hawnhekk forsi huwa l-post l-aktar importanti li nagħmlu dan il-punt minħabba li wieħed mid-drittijiet tat-tfal huwa li jieħdu sehem u li jiġu involuti fid-deċiżjonijiet li se jaffettwawhom direttament jew indirettament. Dan qegħdin naħdmu mhux ħażin fuqu. F’dak li għandu x’jaqsam ma’ taħriġ ma nagħmluhx biss ma’ min jitlobna taħriġ fuq id-drittijiet tat-tfal imma ġieli mmorru aħna għaliex tajjeb li nagħmlu ftit tat-taħriġ. Is-sena l-oħra għamilna bosta riċerka u r-rapport li ħriġna u r-riċerka li inizjajna issa qiegħda tirranka mhux ħażin. Nagħmlu wkoll ftit advocacy u moniteraġġ tal-politika nazzjonali tat-tfal, fejn fl-aħħar ta’ din is-sena se nkunu nistgħu noħorġu l-ewwel rapport tagħha. Għat-30 anniversarju pproduċejna, flimkien mal-Ministeru tagħna, booklet dwar l-Uffiċċju u dwar x’inhuma d-drittijiet tat-tfal. Dan kien speċifiku għall-anniversarju tad-drittijiet tat-tfal. Dan il-booklet tqassam fl-iskejjel lit-tfal kollha ta’ Malta u Għawdex u l-booklet għall-familja tqassam fid-djar u wieħed qassamnieh fl-iskejjel. Meta nipproduċu xi ħaġa li hija għat-tfal dejjem naddattawha f’lingwaġġ li jkun addattat għalihom mentri dak tal-ġenituri jkun xi ftit differenti. 

Apparti minn hekk, fl-anniversarju, bħala xi ħaġa speċjali, għamilna Flash Mob fil-pjazza ta’ quddiem il-Parlament. Din organizzajnieha flimkien mat-tfal tal-primarja tal-Kulleġġ Santa Margerita ta’ Ħaż-Żabbar flimkien mal-Aġenzija Żgħażagħ. It-tfal kienu mħarrġin minn għalliema speċjalizzata fil-qasam taż-żfin sabiex ipproduċejna din il-Flash Mob. Il-video tagħha tellajnieh fuq il-paġna tal-Facebook tagħna u anke fuq il-website tagħna. Ħdimna wkoll mal-MCAST għall-anniversarju, b’sensiela ta’ video clips. Għamilna ħafna laqgħat magħhom biex noħorġu l-konċett li serva wkoll bħala awareness raising għall-jeddijiet tat-tfal u kellna numru sostanzjali ta’ żgħażagħ li ħarġu b’ideat verament interessanti. 

Wieħed li jibqa’ ittimbrat f’moħħi kien dak li għalkemm taħsbu sempliċissimu, kellu ħafna ħsieb u kien proprju fuq l-abbuż tat-tfal. Dan kien tajjeb ħafna, però kellna numru sostanzjali oħra li kienu tajbin ukoll u dawn kollha tellajniehom fuq il-paġna tal-Facebook tagħna u ħriġniehom f’temp ta’ ġimgħa sħiħa jew ftit aktar għat-30 ta’ Novembru, il-ġurnata li fiha tiġi ċċelebrata l-World Children’s Day. Għal dik l-okkażjoni kellna wkoll messaġġ rekordjat mingħandi li qassamnieh fl-iskejjel u kien intuża wkoll mill-ENOC, fejn il-Kummissarji kollha kellhom jipproduċu clip żgħir, messaġġ żgħir, biex ngħadduh lil kulħadd. 

Bħal kull sena, minn mindu lħaqt Kummissarju, ħadt l-inkarigu li ninvolvu l-iskejjel kollha f’ċelebrazzjonijiet tal-Jum Dinji tat-Tfal li jkun f’Novembru u nħallu f’idejn l-iskejjel - jiena ġejja mill-qasam edukattiv u allura naf x’inhuma l-constraints tal-iskejjel – biex jorganizzawha. Naf kemm fl-iskejjel għandek għalliema li għandhom ħafna kapaċitajiet differenti u allura, kif għedt, inħalluha f’idejhom biex jorganizzaw xi ħaġa li jixtiequ huma biex jikkomemoraw dan il-jum u jfakkru lit-tfal biex jagħmlu xi ħaġa flimkien mal-għalliema tagħhom. Bħal kull sena, matul dawn l-aħħar snin ipproduċejna numru ta’ pubblikazzjonijiet, ħafna minnhom nixtruhom imma l-importanti li jkollhom messaġġ pożittiv u nqassmu sett lill-iskejjel kollha ta’ Malta u Għawdex, inkluż l-iskejjel tal-Knisja u l-iskejjel Indipendenti. 

Hawnhekk irrid insemmi punt importanti ieħor; attività li ppreparajna kollha għaliha imma għadha ma telgħetx fil-Parlament. Bħala Uffiċċju ħdimna ħafna biex l-UNCRC, il-Konvenzjoni tad-Drittijiet tat-Tfal, tidħol fil-liġijiet tagħna. Kien eżerċizzju intensiv, għaddejnieh lill-Uffiċċju tal-Avukat Ġenerali u kellna ħafna disikussjonijiet biex naraw x’inhu l-aktar mod prattiku biex il-UNCRC tiġi parti mil-liġi domestika tagħna. Din hija xi ħaġa li qed jagħmluha l-pajjiżi kollha Ewropej u naħseb li se jkun pass kbir ‘il quddiem. Suppost għandha tiġi ppreżentata fil-Parlament u nittamaw li ma ddumx għax l-affarijiet waqgħu xi ftit lura. 

Rigward l-awareness raising tkellimna ftit dwar kif nistgħu nagħmluha. Ħafna drabi mat-tfal immorru fl-iskejjel jew fi gruppi taż-żgħażagħ jew fi gruppi fejn hemm it-tfal u nagħmlu attività li tintgħoġob minnhom, li tkun divertenti fl-istess waqt li qegħdin jieħdu gost qegħdin jitgħallmu wkoll. Dawn jinvolvu taħditiet, attivitajiet, dibattiti u anke permezz tal-media. Il-Be Smart Online huwa proġett ... Nafu kemm il-gadgets diġitali huma parti integrali mill-ħajja tat-tfal u din rajnieha aktar bħalissa fi żmien il-COVID-19, meta l-iskejjel kienu magħluqin u allura l-preżenza tat-tfal online u tal-kbar kienet ħafna aktar għolja minn qatt qabel. Is-sena l-oħra ħdimna mal-pajjiżi l-oħrajn Ewropej sabiex nipproduċu sensiela ta’ linji gwida dwar kif nistgħu nagħmlu l-preżenza tat-tfal online waħda aktar sigura għax hemm ċerti problemi li t-tfal jistgħu jsibu ruħhom fihom. Wieħed mill-punti kbar għalija u naħseb li huwa radikali u importanti immens huwa li l-Kummissjoni Ewropea - għax dak li noħorġu mill-bureau tagħna, min-network tagħna u nippreżentawh lill-Kummissjoni Ewropea - għandha taħdem sabiex tindirizza aktar din l-issue ta’ sigurtà għat-tfal mal-ġganti tat-teknoloġija. 

IĊ-CHAIRPERSON: Taħsbu li l-età ta’ meta t-tfal jistgħu jibdew jużaw Facebook għandha tkun 13-il sena jew inkella meta jkunu akbar?  

IS-SINJURA PAULINE MICELI: L-età ta’ 13-il sena qisha ġiet issettjata u kien hemm diskussjoni dwarha anke mal-Kummissarju tad-Data. Anke fuq livell internazzjonali qisu kulħadd beda jaqbel li l-età ta’ 13-il sena huwa ż-żmien adegwat u bħalissa qed jużawh anke tfal iżgħar minħabba l-COVID-19 sabiex isegwu l-lezzjonijiet. La qegħdin nitkellmu fuq Facebook tajjeb ngħidu li t-tfal ma tantx jużawh Facebook. Huma l-kbar li jagħmlu użu mill-Facebook. Illum it-tfal jużaw ħafna apps oħrajn sabiex jikkomunikaw bejniethom u Suzanne hija mdaħħla ħafna fuq dan il-proġett.  

IS-SINJURA SUZANNE GILI (Mill-Uffiċċju tal-Kummissarju għat-Tfal) (Off mic) Mhux il-kontroll biss imma li jitgħallmu jagħrfu x’inhu tajjeb u x’inhu ħażin. U ta’ 13-il sena qed tagħtihom ftit aktar indipendenza biex jieħdu d-deċiżjonijiet waħedhom imma jkunu monitored mill-ġenituri tagħhom. U nużaw il-komunikazzjoni biex nitkellmu magħhom ukoll. 

IS-SINJURA PAULINE MICELI: Irridu nibdew nafdawhom minn mindu jkunu żgħar, naraw x’qegħdin jagħmlu hemmhekk u naraw x’jista’ ikun ta’ periklu għalihom għax illum it-tfal iż-żgħar għandhom ħafna logħob interattiv u allura jkunu qegħdin jitkellmu ma’ xi ħadd imma ma jkunux jafu ma’ min qed jitkellmu. Allura rridu ngħinuhom jifhmu li jridu joqogħdu attenti xi jgħidu u x’jagħmlu għax ma jafux jekk ma min qed jitkellmu huwiex tifel jew tifla bħalhom imma jista’ jkun adult li jkun qed isir ħabib magħhom u dak jista’ ikun mezz ta’ abbuż ieħor. 

ONOR. MARIA DEGUARA: Dan il-logħob tat-tfal hemm ħafna vjolenza fih u jien nismagħhom lin-neputijiet jgħidu “you will explode” and we will do this and we will do that. Bħala Kummissarju għat-Tfal ma tarawx x’hemm fis-sistema tal-gadgeting biex il-ġenituri jkollhom mezz ta’ kif jibblokkaw ċerta vjolenza? Tgħidlix li t-tfal ma jiġux affettwati għax dawn jiġu affettwati, speċjalment jekk idumu jilagħbu ċerta logħob fejn jużaw kliem bħal shooting, killing, destroying, eċċ., għaliex ninsab ċerta li dan se jiġi rifless waqt li jkunu qegħdin jikbru. 

IS-SINJURA PAULINE MICELI: Fil-fatt naqbel miegħek għax anke jien ninkwieta meta nara lin-neputi tiegħi l-ħin kollu għaddej fuq dawn il-logħob. 

IS-SINJURA SUZANNE GILI: Jien li jinkwetani huwa l-fatt li m’aħniex preżenti, fis-sens li jien immur fl-iskejjel bħala parti mill-Be Smart Online u ħafna awareness mat-tfal sa mill-etajiet verament żgħar. Għandek tfal fil-Year 4 li qed jilagħbu, pereżempju, Grand Theft Auto li hija għal dawk li għandhom 18-il sena u aktar. U meta nistaqsihom għalfejn jilagħbu dak it-tip ta’ logħob jgħiduli għax il-ġenituri tagħhom iħalluhom jilagħbu dak il-logħob! M’aħniex aware li f’dan il-logħob mhux vjolenza biss hemm imma għandek ukoll kliem ħażin. Fil-logħba Grand Theft Auto inti tista’ tmur ma’ prostituta u tista’ tieħu d-droga, jiġifieri it is not only about physical violence u għalhekk huwa importanti li ninformaw lill-ġenituri għaliex ħafna minnhom ma jkunux jafu b’dawn l-affarijiet. Ħafna ġenituri jċedu għat-tfal tagħhom mingħajr l-ebda intenzjoni ħażina imma għalhekk huwa importanti li we do not give in to pressure. 

Ħafna drabi jgħidulek għax il-ħbieb tiegħi qegħdin jilagħbu dak il-logħob. Pereżempju, il-logħba Fortnite hija komuni ħafna u hija 12+ imma t-tfal jgħidulek li din il-logħba ma fihiex dmija. Meta tispara lil xi ħadd fil-graphics m’hemmx demm imma it is not only about blood jew vjolenza. Kif semmiet il-Kummissarju, kull multi-player game, anke jekk hija 5+ jew 6+ jista’ jkun hemm il-periklu fiha u għalhekk huwa importanti l-għarfien u li l-ġenituri jinformaw ruħhom. 

ONOR. MARIA DEGUARA: Naqbel. Però kemm hemm tfal, anke minn età żgħira, li għandhom dawn l-iPads li jqumu mhux ħażin u jixtruhulhom minħabba l-iskola imma meta jkunu waħedhom bihom ma tkunx taf fejn qegħdin jidħlu! Jien ikolli nammetti li meta n-neputi jeħodli l-mobile, fi żmien ħames minuti jniżżel ħafna affarijiet fuqu u jkolli noqgħod nikkanċella kollox. Jiġifieri diġà kapaċi jagħmlu dawn l-affarijiet minn età żgħira.  

IS-SINJURA PAULINE MICELI: Aktar periklu fuq dak. 

ONOR. MARIA DEGUARA: Ma tistax tkun mat-tifel jew mat-tifla l-ħin kollu biex tara x’inhu jiġri imma meta jkollhom l-apparat f’idejhom ... 

IS-SINJURA PAULINE MICELI: Però l-iPads li tqassmu fl-iskejjel huma filtered sew u dawn ma jistgħux jaraw ċerti affarijiet jew jilagħbu fuqu. 

ONOR. MARIA DEGUARA: Dawn qishom computers. 

IS-SINJURA PAULINE MICELI: Imma jkunu tagħhom personali u mhux li jingħataw mid-Dipartiment tal-Edukazzjoni. 

ONOR. MARIA DEGUARA: Dawk huma tal-Gvern imma l-oħrajn trid tixtrihomlhom u allura trid tippreparalhom wieħed tajjeb li jistgħu jużaw għall-iskola. 

IS-SINJURA PAULINE MICELI: L-issue tal-vjolenza hija issue li tinkwetani bħalma jinkwetawni l-issues l-oħra li semmiet il-kollega tiegħi, u fil-fatt din ġiet diskussa fin-network tagħna. Għalhekk iridu jittieħdu diversi miżuri minn min jamministra dawn il-gadgets u trid toħloq ukoll fihom sistemi ta’ sigurtà għat-tfal biex anke l-ġenituri jkunu jistgħu jibblokkawhom. Having said that, din il-ġimgħa kont qiegħda naħseb ħafna fuqha u mbagħad innotajt li jekk tħares lejn serje televiżivi - imbagħad kien hemm il-qtil ta’ George Floyd -  tara d-differenza. Fil-midja, fil-programmi li jkunu l-aktar popolari tinnota li ma jkunx hemm serje jew film li ma jkunx fih ħafna dmija, ħafna sparar u ħafna mwiet. Imma aħna nafu li dik mhijiex ir-realtà għax nistgħu nagħmlu distinzjoni. Mill-banda l-oħra t-tfal mhux dejjem jistgħu jagħmlu distinzjoni u għalhekk ninkwieta għax meta jsir delitt wieħed li jkun verament krudili u unjustified, hemmhek nafu x’isir fir-realtà imma jekk tara l-films ... U dik hija xi ħaġa li trid tiġi mill-edukazzjoni li nipprovdu lit-tfal. Hemm dak l-element li qisu l-vjolenza trid ... 

ONOR. MARIA DEGUARA: Anke fuq it-television biex issib film li ma fihx vjolenza saret kważi impossibbli. Fil-fatt aħna qed nispiċċaw nitfu t-televiżjoni u noqogħdu nitkellmu. 

IS-SINJURA PAULINE MICELI: Irridu naħdmu ħafna aktar fuq id-digital rights u l-problemi li joħolqu dawn il-gadgets. Aħna nħarsu lejn dawn it-teknoloġiji bħala mod pożittiv u l-aktar mod pożittiv kien l-użu tagħhom waqt iż-żmien tal-COVID-19. Għalkemm naraw li waħda mill-problemi l-kbar u sirna napprezzawha issa u anke t-tfal li kienu jħobbu joqogħdu waħedhom b’rashom mgħaddsa fil-gadgets, meta tistaqsihom jekk jixtiequx jerġgħu jmorru l-iskola jgħidulek li iva, jixtiequ jerġgħu jmorru l-iskola għax jimmissjaw ħafna lil sħabhom. 

IĊ-CHAIRPERSON: Fil-fatt il-COVID-19 qiegħed iġibna napprezzaw aktar il-virtual communication. Pereżempju, it-tfal bdew jidraw jaraw lin-nanniet tagħhom, minflok ta’ darba fix-xahar bħalma kienu jagħmlu qabel, issa qed jarawhom kull ġimgħa għax hija aktar konvenjenti bil-virtual technology. Pereżempju, tfal li jkollhom il-ġenituri separati jistgħu jarawhom b’dan il-mod avolja wiċċ imb wiċċ dejjem aħjar imma almenu b’dan il-mod ikunu jistgħu jarawhom b’mod aktar frekwenti. Qrajt artiklu fuq il-foster children meta jaraw il-ġenituri bijoloġiċi tagħhom u inti semmejt ukoll il-kwestjoni tal-ischooling. Jiġifieri t-tfal u anke l-kbar tgħallimna nużaw aktar din it-teknoloġija. Pereżempju, issa drajt – xi ħaġa li qabel ma kontx nagħmilha – li biex nara lil missieri niftaħ il-watsapp, nagħfas il-camera u narah quddiemi! U jieħu pjaċir hu u nieħu pjaċir jien. Din is-sitwazzjoni ġabet użu akbar tat-teknoloġija. 

IS-SINJURA PAULINE MICELI: Ġabet għarfien doppju. Għarfien ta’ kemm ir-relazzjonijiet ma’ persuni wiċċ imb wiċċ huma importanti u l-interazzjoni anke tat-tfal fil-klassi mal-għalliema. L-għalliema kellhom diversi opzjonijiet; jew jagħmlu l-lezzjoni dak il-ħin stess permezz ta’ Zoom jew Themes u allura jkunu qed jaraw lit-tfal u jitkellmu magħhom dak il-ħin stess jew inkella setgħu jirrekordjaw il-lezzjoni u mbagħad il-ġenituri jarawha flimkien mat-tfal aktar tard. Però l-għalliema jgħidulek li meta tkun fil-klassi għandek sitwazzjoni aktar reali u l-atmosfera fil-klassi hija ħafna aħjar. Fuq dixxiplina meta tkun il-lezzjoni online u qed jaraw wiċċ l-istudent, jekk jarawh qed jagħmel xi ħaġa mill-ewwel se jiġbdulu l-attenzjoni. 

ONOR. MARIA DEGUARA: Nemmen li l-COVID-19 ġegħelna nirrealizzaw aktar kemm huwa importanti l-kuntatt dirett. L-esperjenza nistgħu narawha miż-żgħar tagħna għax meta tkellimhom virtwalment kemm jiġu jgħidulek hello u goodbye imma mbagħad meta n-neputija tiġi d-dar tagħna, jekk tagħmel sagħtejn ma tħallikx sekonda waħdek għax tkun tridek tilgħab magħha, eċċ. Jiġifieri l-kuntatt dirett it-tfal japprezzawh ħafna aktar mill-virtwali. Il-virtwali tużah għax ma jkollokx alternattiva oħra. Pereżempju, indunajt li l-working mothers, kemm ilna b’din il-pandemija, saru ħafna aktar close mat-tfal tagħhom. 

IĊ-CHAIRPERSON: Illum għandek it-teleworking. 

IS-SINJURA PAULINE MICELI: U r-remote working.

ONOR. MARIA DEGUARA: Bit-teleworking u kellek min ma setax imur jaħdem u allura kellhom aktar ħin biex igawdu l-kumpanija tat-tfal tagħhom. Tiskanta kif kellek ħafna tfal li marru aħjar għar-raġuni li l-omm kienet bilqiegħda ħdejhom! 

IS-SINJURA PAULINE MICELI: Iva, one to one, imma dan ġab aktar stress fuq il-ġenituri. Huwa mod ġdid ta’ kif naħdmu u kif nagħmlu l-iskola. U huwa interessanti. Ma nistgħux ngħidu li mhumiex żmenijiet interessanti minkejja l-problemi li għal ħafna jistgħu jkunu diffiċli ħafna.  Issa ħalli nkompli bil-preżentazzjoni tagħna. Kiko and the Hand huwa pubblikazzjoni li qegħdin inqassmu kull sena lit-tfal tal-kindergarten u hija parti mill-awareness raising kontra l-abbuż sesswali. Din hija pubblikazzjoni tal-Kunsill tal-Ewropa u konna ġibna l-permess sabiex nagħmluha bil-Malti. Fl-iskejjel inqassmuha kemm bil-Malti kif ukoll bl-Ingliż għal dawk l-istudenti barranin.  

Aħna nagħmlu parti wkoll mill-Malta Road Safety Council u hemmhekk ikollna diskussjonijiet interessanti ta’ kif nagħtu l-perspettiva tat-tfal meta jkunu qegħdin jiġu diskussi t-toroq u l-miżuri li jittieħdu fit-toroq biex ikunu aktar siguri. Bħalissa għaddejjin b’ħidma mhux ħażin bit-task force li twaqqfet għall-positive parenting. Bħalissa qegħdin naħdmu wkoll fuq awareness campaign u naħseb li l-preżenza tal-Uffiċċju tiegħi hija importanti għax ma tistax titkellem dwar kif trabbi t-tfal jew il-parenting mingħajr ma tifhem x’inhuma d-drittijiet tat-tfal. 

L-ilmenti li nirċievu l-biċċa l-kbira minnhom neħduhom bit-telephone imma jkun hemm każijiet aktar komplikati li jkollna bżonn niltaqgħu magħhom b’mod dirett. 

ONOR. IVAN BARTOLO: Mill-iskejjel? 

IS-SINJURA PAULINE MICELI: Hawnhekk għandna graph ta’ x’ikunu l-issues. Il-biċċa l-kbira jkunu jew fuq skejjel, jew fuq aċċess għal ċerti affarijiet, jew fuq problemi li jistgħu jinqalgħu minħabba mġieba jew minħabba xi kondizzjoni tat-tfal. U allura javviċinawna biex ngħinuhom ħalli jsolvu dik il-problema. Ikollna wkoll family issues fejn ikun hemm problemi bejn il-ġenituri waqt każijiet ta’ separazzjoni u din hija komuni ħafna. Nagħmluhielhom ċara li aħna ma nistgħux immorru kontra d-deċiżjonijiet tal-Qorti imma nkunu nistgħu nintervjenu jew inġegħeluhom jifhmu li t-tfal għandhom bżonn iż-żewġ ġenituri. U li allura ma tistax tnaqqas l-aċċess jekk il-Qorti tiddeċiedi li tagħti dak l-aċċess. Ngħidulhom ukoll biex ma joqogħdux jidħlu f’ħafna piki għalxejn għax il-ħsara tispiċċa fuq it-tfal infushom. 

ONOR. DAVID AGIUS: Sinjura Miceli, xtaqt nagħmel kjarifika; bħala Kummissarju, inti tara l-ewwel id-dritt tat-tfal jew inkella d-dritt tal-ġenituri? Liema tagħtu l-aktar importanza? U kif taħdmu? 
IS-SINJURA PAULINE MICELI: L-ewwel nett aħna nifhmuhom lill-ġenituri għax nifhmu li t-tfal għandhom bżonn li jkollhom iż-żewġ ġenituri. Huwa dritt tat-tfal li jkollhom familja u li jkollhom l-attenzjoni taż-żewġ ġenituri tagħhom. Nipprovaw inressquhom viċin aktar u filwaqt li niġbdu l-attenzjoni għax ikollna ġenituri li qegħdin jipprovaw, mingħajr ma jridu, jaljenaw lit-tfal mill-ġenitur l-ieħor u dik hija issue li se ddum … 

ONOR. DAVID AGIUS: Nifhem li l-konċett hu d-dritt tat-tfal li jkollhom l-aċċess taż-żewġ ġenituri? 

IS-SINJURA PAULINE MICELI: Iva, aktar u akar jekk il-Qorti tkun iddeċidiet hekk u ma jkunux għamlu ftehim bonarju bejniethom.

ONOR. DAVID AGIUS: F’każijiet fejn għandna ġenitur wieħed, naħa jew oħra, li kważi ma jarax lit-tfal tiegħu, x’tagħmlu? 

IS-SINJURA PAULINE MICELI: Skont jekk hux għax irid hekk imma l-biċċa l-kbira jkunu jridu jarawhom lit-tfal tagħhom. 

ONOR. DAVID AGIUS: Imma jekk ikollna deċiżjonijiet fejn ġenitur, hu min hu jew hi min hi, kważi lanqas titħalla tara lit-tfal tagħha, inti bħala Kummissarju għat-Tfal, ma tħossx li huwa d-dritt tat-tfal li xorta għandhom jaraw lill-ġenituri tagħhom? 

IS-SINJURA PAULINE MICELI: Iva, huwa dritt tat-tfal imma mbagħad taqtagħha l-Qorti. Aħna ma nistgħux nindaħlu lill-Qortu u l-Qorti ġieli tqabbad esperti bħal psikologi, social workers, eċċ., u titlob rapporti biex tara x’inhi s-sitwazzjoni u mbagħad toħroġ is-sentenza tagħha biex b’hekk it-tfal ma jiċċaħdux. Ġieli jkollna ġenituri li jgħidulna li t-tfal ma jridux imorru. Huwa dritt tat-tfal u inti trid tgħinhom jifhmu li huma jeħtieġu ż-żewġ ġenituri għax ħafna drabi din tkun biss ftit aljenazzjoni. 

ONOR. DAVID AGIUS: Can I take it a step further? Bħala Kummissarju taqbel li t-tfal għandhom dritt jaraw lin-nanniet tagħhom? 

IS-SINJURA PAULINE MICELI: Sa ftit ilu dik kienet outright le għax skont il-liġi huma l-ġenituri li għandhom id-dritt fuq uliedhom. Fejn ikun hemm l-abbuż, lanqas il-ġenituri ma jitħallew jersqu. 
ONOR. DAVID AGIUS: Qed nifhem li huwa dritt tat-tfal ukoll li jaraw lin-nanniet tagħhom? Tarawha din bħala Kummissarju għat-Tfal? 

IS-SINJURA PAULINE MICELI: Iva, naraw li hemm ħtieġa għax in-nanniet hawn Malta huma viċin ħafna u huma parti mill-familja estiża ta’ dawn it-tfal. U allura nemmnu li iva għandu jkollhom aċċess għalihom.  

ONOR. DAVID AGIUS: Ħa nagħmilhielek daqsxejn aktar diffiċli; anke jekk il-ġenituri ma jkunux iridu li t-tfal tagħhom jaraw lin-nanniet tagħhom, huwa dritt tat-tfal li jaraw lin-nanniet tagħhom anke jekk iridu jew ma jridux il-ġenituri tagħhom? Qed nagħmilhielek bħala mistoqsija biex nara li qegħdin nifhmu lil xulxin.  

IS-SINJURA PAULINE MICELI: Kien hemm każ l-Italja fejn in-nanniet rebħu l-każ. U reċentament kellna każ hawn Malta wkoll. 

IĊ-CHAIRPERSON: Jista’ jkun li l-ġenitur ikun mejjet. 

IS-SINJURA PAULINE MICELI: Le, dawn ikunu f’ċirkostanzi ta’ litigazzjoni bejn il-ġenituri. 

ONOR. MARIA DEGUARA: Ħafna drabi nużaw lit-tfal bħala ping pong biex imorru għand in-nanna ...

ONOR. DAVID AGIUS: Jien li rrid nifhem hija l-pożizzjoni jew il-ħsieb tal-Kummissarju f’dan ir-rigward. 

IS-SINJURA PAULINE MICELI: Aħna nħarsu lejn il-kunċett tan-nanniet li jekk dawn huma close u huma parti mill-familja u t-tfal qishom iridu jkunu parti minn din il-familja, mela għandhom dritt li jarawhom. 

ONOR. DAVID AGIUS: Iridu jew ma jridux nifhimha imma jien qiegħed nistaqsi ...  

IS-SINJURA PAULINE MICELI: Iva, huwa dritt tat-tfal li jkollhom aċċess għall-familja. 

ONOR. DAVID AGIUS: Naqblu li dak huwa dritt tat-tfal li jaraw lin-nanniet tagħhom … 

IS-SINJURA PAULINE MICELI: Issa huwiex bħala dritt jew le, il-liġi ma tagħtihomx dak id-dritt. 
ONOR. DAVID AGIUS: Insieha dik. F’dan il-Parlament nistgħu nilleġiżlaw u allura inti, bħala Kummissarju għat-Tfal, il-parir tiegħek jew mill-analiżi jew mir-riċerka li għamiltu, it-tfal għandu jkollhom id-dritt li jaraw lin-nanniet? Dik hi l-mistoqsija tiegħi biex jekk hemm bżonn nilleġiżlaw mela nilleġiżlaw. 

IS-SINJURA PAULINE MICELI: Filwaqt li nifhmu li tkun sitwazzjoni ħafna aktar komplikata fejn jidħlu l-piki bejn il-koppja u xi ħadd min-nanniet, hemmhekk tikkomplika ruħha ħafna s-sitwazzjoni. Jekk se ssir leġiżlazzjoni, iva. 

ONOR. DAVID AGIUS: Kieku kelli nġib quddiemek leġiżlazzjoni li tgħid li t-tfal għandhom dritt jaraw in-nanniet tagħhom, irrispettivament x’jgħidu l-ġenituri, il-parir tiegħek bħala Kummissarju x’ikun? 

IS-SINJURA PAULINE MICELI: Il-parir ikun iva. 

ONOR. DAVID AGIUS: Għandna naslu s’hemm? 

IS-SINJURA PAULINE MICELI: Għandna eventwalment naslu hemmhekk. 

ONOR. DAVID AGIUS: Jekk tagħtina parir mod ieħor … 

ONOR. MARIA DEGUARA: It-tfal aktar jiġru man-nanniet milli mal-ġenituri tagħhom. 

ONOR. DAVID AGIUS: Would you extend it further jew tieqaf hemm? 

IS-SINJURA PAULINE MICELI: Għan-nanniet? 

ONOR. DAVID AGIUS: Barra n-nanniet, would you extend it further jew tieqaf hemm? Pereżempju, testendiha wkoll għaz-zijiet? Oħti għandha tifel jew tifla, jien għandi dritt li dawk it-tfal jarawni bħala z-ziju tagħhom? Mhux qed nitkellem għalija, assolutament mhuwiex il-każ, imma qed nipprova nifhem safejn nistgħu ntellgħu d-drittijiet tat-tfal. 

IS-SINJURA PAULINE MICELI: Meta tkun wasalt fl-istat fejn inti se tara kemm se tifrex id-dritt … 

ONOR. DAVID AGIUS: F’ċirkostanzi normali m’għandekx problemi. 

IS-SINJURA PAULINE MICELI: Il-biċċa l-kbira - anke din irridu nifhmuha - tal-koppji li qegħdin jisseparaw jew li huma separati jimxu tajjeb ma’ xulxin u t-tfal ikollhom trobbija armonjuża kemm jista’ jkun u jkollhom aċċess għall-kuġini, għan-nanniet u għall-familja kollha. 

ONOR. DAVID AGIUS: Hemm irrid nasal jien.

IS-SINJURA PAULINE MICELI: Dak huwa l-ideali li jibqa’ hekk. 

ONOR. DAVID AGIUS: Nifhmu li t-tfal jeħtieġu li jkollhom dak id-dritt li jaraw lill-kuġini, liz-zijiet u lin-nanniet tagħhom għall-ġid tagħhom stess. 

IS-SINJURA PAULINE MICELI: Li t-tfal ikollhom aċċess anke għal tfal oħra hija importanti. Issa jekk ikunux kuġini jew sekondi kuġini ma tagħmilx differenza imma naħseb li ma tistax tiftaħha żżejjed u forsi nistgħu nibqgħu fuq in-nanniet. 

ONOR. DAVID AGIUS: F’moħħi favur in-nanniet, iz-zijiet u l-kuġini imma ridt nisma’  lilek kif taħsibha. 

IS-SINJURA PAULINE MICELI: Fil-bidu kont xettika daqsxejn dwar dik tan-nanniet għax naf mill-każijiet li jkollna kemm jidħlu fi problemi u jkun hemm komplikazzjonijiet fiha. 

IĊ-CHAIRPERSON: Peress li l-Onor. Ian Castaldi Paris għandu xi impenji oħra xtaq jagħmillek xi mistoqsijiet qabel jitlaq. 

ONOR. IAN CASTALDI PARIS: Jien nixtieq inkompli ma’ dak li kien qed isemmi l-Onor. David Agius. Inti tkellimt fuq l-importanza taċ-child participation, b’mod partikolari għal dawk id-deċiżjonijiet li jaffettwaw lit-tfal. Nistgħu forsi nagħtu aktar importanza anke fejn jiġi d-dritt tal-minuri li jara lil xi ħadd fil-familja tiegħu, li tista’ tiġi estiża anke għaz-zijiet, nanniet imma anke għal nies oħra li ma jkunux tal-familja imma jkunu jixtiequ jaraw lit-tfal għax ikunu rabbew ċerta relazzjoni ta’ ħbiberija magħhom. Nistgħu nibdew forsi nagħtu kas aktar il-parteċipazzjoni tat-tfal fejn jidħlu dawn l-oqsma? 

IS-SINJURA PAULINE MICELI: Qed issemmi punt importanti għax ġieli kellna każijiet hekk, speċjalment meta jkunu adoloxxenti. 

ONOR. IAN CASTALDI PARIS: Qed ngħid dan għax fil-professjoni tiegħi jkolli x’naqsam ħafna ma’ każijiet ta’ separazzjoni, u ħafna drabi esperjenzajt tfal ta’ ċerta età li għalkemm ikunu minorenni xorta jkunu maturi u jkunu jixtiequ li jitkellmu jew li jiltaqgħu ma’ persuna partikolari li ma tkunx tal-familja tagħhom. Pereżempju jgħidulek li kienu jiltaqgħu mal-ħabiba ta’ ommhom u jħossuhom viċin ħafna tagħha u jkunu jixtiequ jibqgħu jiltaqgħu magħha. Hawnhekk mhux qed insemmi relazzjonijiet. Nemmen li f’dawn il-mumenti il-parteċipazzjoni tat-tfal, f’dawn id-deċiżjonijiet li jolqtu lilhom, għandna nelaborawha b’tali mod li nħarsu aktar fejn iħossuhom komdi t-tfal. 

IS-SINJURA PAULINE MICELI: Iva, naqbel miegħek perfettament. Fejn l-affarijiet ikunu mexjin sew mhux se jkollok dawn il-problemi imma ħafna drabi, sfortunatament, il-Qorti ma tantx tagħti kas it-tfal. Aħna għamilna training session apposta l-Qorti ... 

ONOR. IAN CASTALDI PARIS: Nista’ nwaqqfek ftit fuq dan il-punt? Ġieli jkollna klawsoli fejn f’kuntratt ta’ separazzjoni naħlu ħafna ħin niddiskutu l-minorenni fejn se jgħaddu l-Father’s Day, il-Mother’s Day, New Year’s Eve, Christmas Day u Christmas Eve. Ġieli esperjenzajt każijiet fejn waqt li qed naqra dawn il-klawsoli jkollok minuri partikolari li lill-ommu jgħidilha li ma jridx imur ma’ missieru! U hemmhekk nibda naħseb għax apparti milli jkollna leġiżlazzjoni biex dawn l-affarijiet jiġu kkontrollati b’kuntratt ta’ separazzjoni, jiena ngħid li għandna nagħtu kas aktar ix-xewqa tal-ulied. Inkun qed naqra kuntratt ta’ separazzjoni u waqt il-kuntratt ngħid li l-minuri għandu jgħaddi l-Father’s Day mal-missier jew saħansitra l-birthday tal-ġenitur it-tifel jew it-tifla jrid jgħaddih ma’ dak il-ġenitur. 

Ejjew naqilbu l-verżjoni u naraw it-tifel jew it-tifla ma’ min jixtiequ jgħixu għax forsi ma jkollhomx pjaċir imorru jgħaddu l-Mother’s Day jew il-Father’s Day ma’ ommhom jew ma’ missierhom. Għalhekk għandna nistradaw kollox f’dak l-ambitu għaliex meta nkunu qegħdin naqraw dawn il-klawsoli f’kuntratt tibda tara r-reazzjoni tal-minuri u tinduna li dan ma jridx hekk. U mbagħad, bħala persuna professjonali, tispiċċa ddur fuq il-koppja u tgħidilhom li qiegħed taqralhom dawn il-klawsoli biex jekk niġu għas-si u n-no għandkom dritt tinforzawhom, però nissuġġerilkom li dejjem taraw xi tkun il-ħtieġa tat-tfal tagħkom l-ewwel. Nemmen li f’każijiet ta’ separazzjoni t-tfal ikunu qed ibatu u mhux il-ġenituri. 

IS-SINJURA PAULINE MICELI: Hekk hu. Nixtieq li jkun hemm aktar avukati li fil-prattika tagħhom jagħtu kas aktar it-tfal u dan isir mhux quddiem il-ġenituri. Fil-liġi l-ġdida għall-protezzjoni tat-tfal li, sfortunatament, għadha lanqas ġiet fis-seħħ minkejja li ilna ħafna nitkellmu fuqha ...  

ONOR. DAVID AGIUS: Tinkwetax Sinjura Miceli, se naslu wkoll. 

IS-SINJURA PAULINE MICELI: Nittamaw. It-tfal għandu jkollhom l-avukat tagħhom. Ġieli l-Qorti tappunta avukat tat-tfal imma mbagħad jiġi xi ħadd mill-ġenituri u jgħidilna li ma tawx każ ta’ dak li qalu t-tfal. Tiġi f’sitwazzjoni … 

ONOR. IAN CASTALDI PARIS: Nixtieq ngħid żewġ affarijiet fuq l-avukat tat-tfal. L-ewwel nett, sfortunatament, ma’ min għandu jkollhom l-aċċess ħafna drabi tiġi mniżżla mal-klawsoli tal-manteniment tat-tfal, l-iskejjel, x’jiġri f’każijiet ta’ mard, eċċ., u t-tfal jista’ jkun li qed jitqiesu bħala oġġett! It-tfal mhumiex oġġett. Fejn ikun hemm separazzjoni ħafna mit-tfal ikollhom weġgħat kbar u forsi jkunu qed jibżgħu jitkellmu għax lanqas ikunu jafu s-sitwazzjoni tagħhom fil-ħajja fejn se tkun aktar! U allura naħseb li għandna ninforzaw aktar sabiex ikun dritt obbligatorju li naraw li t-tfal minuri jkollhom l-assistenza ta’ avukat professjonali u mhux tkun xi ħaġa li tiġi deċiża mill-ġenituri. Dan għandu jkun dritt obbligatorju. 

IS-SINJURA PAULINE MICELI: Meta jiġu biex jagħmlu l-kuntratt ...

ONOR. IAN CASTALDI PARIS: Meta jkun hemm proċeduri ta’ separazzjoni nagħtu importanza ħafna ikbar - apparti lill-ġenituri u l-manteniment u min se jgħaddi ‘l hawn u ‘l hemm – lit-tfal għax huma l-aktar persuni li se jkunu mweġġgħin f’dan kollu! Jien dejjem hekk ngħidilhom lill-ġenituri għax huma forsi diġà ikollhom partner ieħor imma l-aktar żewġ persuni importanti fid-dinja għat-tfal huma l-omm u l-missier! 
ONOR. MARIA DEGUARA: Hemmhekk għandek punt validu ħafna u li rridu nifhmu hu li għalkemm dawn huma minuri, ikollok tfal maturi biżżejjed li jistgħu jispjeġaw eżattament is-sitwazzjoni x’inhi. Naqbel perfettament li t-tfal ibatu ħafna f’dawn il-każijiet. Nista’ nsemmi eżempju li qed niftakar bħalissa ta’ tifla ta’ seba’ snin li kellha s-sinjali kollha ta’ dipressjoni enormi u din dejjem tiġi ma’ ommha u ngħidilha li t-tifla tagħha għandha xi ħaġa li qiegħda tinkwetaha. Darba minnhom staqsejt lil ommha biex inkellem lit-tifla waħedha u meta bdejt nitkellem magħha din it-tifla qaltli li ma kenitx kuntenta fid-dar għax il-partner tal-omm kien joqgħod jidħol fil-kamra tagħha. U din it-tifla kompliet tgħidli; “that is my room, he is not my father and I do not want him to trespass into my private property!”. Ovvjament imbagħad staqsejtha jekk ġarax xi ħaġa ħażina fil-kamra tagħha u din weġbitni; “it’s not a matter of wrong, he is not my father, he is a stranger to me and I do not want to accept him in my room!”. 

Meta tkellimt ma’ ommha qaltli li ma kenitx se toqgħod għal dak li tgħid it-tifla imma jien għedtilha li t-tifla għandha dritt għax id-dar tagħha hija d-dar ta’ ommha u jekk qiegħda tħossha skomda għandu joħroġ ‘il barra l-partner tagħha, imorru fejn iridu huma bħala adulti imma d-dar għandhom iħalluha għat-tifla. Jiġifieri naqbel perfettament miegħek għax ikollna tfal maturi biżżejjed li jistgħu jesprimu x’inhi l-problema u jekk jirnexxilna nagħtuhom l-avukat tagħhom ... Issa hawnhekk kulħadd qiegħed fi professjoni u nafu din xi tfisser, u ċjoè it is going to be more money. Il-problema hi li ħafna mill-affarijiet li jsiru f’dawn il-kuntratti, the quicker we do them and the cheaper we go the quicker we will be free from each other. Naħseb li għandha tinħoloq xi ħaġa jew tidħol għaliha inti bħala Kummissarju għat-Tfal biex ikollna struttura fejn it-tfal jistgħu jmorru waħedhom jitkellmu mal-avukat tagħhom, jaraw min hu matur u min mhux matur ... 

IS-SINJURA PAULINE MICELI: Meta jkollhom l-avukat tat-tfal, ħafna drabi waħedhom ikellmuhom. 

ONOR. MARIA DEGUARA: Però, tinsiex li unless the parents get it for them, they are not in a position to ask them. 

ONOR. IAN CASTALDI PARIS: Però, jekk nista’ nżid punt ma’ dak li qiegħda tgħid l-Onor. Deguara, ħafna drabi meta jkollok separazzjonijiet li l-ġenituri qed jaqblu li jeħilsu malajr, dawn lanqas imorru l-Qorti. U allura l-bżonn u d-dritt tat-tfal mhux se jidħol sakemm jien u l-mara ma nkunux qegħdin niġġieldu qisna kelb u qattus u li allura jkollna nispiċċaw bilfors il-Qorti! Imbagħad hemmhekk fejn l-imħallef se jittratta mat-tfal. Jekk jien illum irrid nissepara u naqbel mal-mara tiegħi nista’ mmur għand nutar, lanqas għandi għalfejn inqabbad avukat, niddetta bonarjament dak li qbilna fuqu, it-tfal jiġu trattati qishom oġġett, u hemmhekk issir is-separazzjoni u ħadd ma jkun ta kas it-tfal x’qed iħossu jew x’jixtiequ! 

ONOR. MARIA DEGUARA: Naħseb taqbel miegħi li bħalissa dak huwa l-ikbar persentaġġ. 

ONOR. IAN CASTALDI PARIS: Totalment. Illum it-tendenza hi ejja ħa neħilsu għax ħafna drabi jista’ jkun li diġà jkollhom partner ieħor u nara tendenza fejn il-persuna separata tkun trid tissettilja ħajjitha billi jkollha ħajja normali mal-partner il-ġdid, u tant ikollhom ħeġġa li jagħmlu hekk li kważi kważi jinjoraw id-drittijiet tat-tfal! Imbagħad lit-tfal jgħidulhom li issa jridu jaċċettaw din it-tip ta’ ħajja! Però it-tifel jew it-tifla jħossuhom verament skomdi jgħixu ma’ barrani jew barranija f’darhom, li mbagħad kif qed tgħid l-Onor. Deguara, ġieli jidħlu fil-kmamar tagħhom jew saħansitra jibdew jiddettaw jew jikkmandaw x’għandhom jagħmlu t-tfal! Din il-ħaġa ddejjaqhom ħafna lit-tfal.  

IS-SINJURA PAULINE MICELI: Naħseb irridu noħolqu proċeduri f’dawn is-sitwazzjonijiet fejn inkunu ċari li l-ġenituri li jkunu se jisseparaw ikunu jafu li t-tfal għandhom id-dritt li jesprimu l-opinjoni tagħhom dwar fejn u ma’ min se joqogħdu. Noqogħdu attenti għax irridu xi ħaġa li trid ħafna ħsieb dwarha, biex neliminaw l-aljenazzjoni li jista’ jkun qed jagħmel xi ħadd mill-ġenituri. Però irridu naħdmu fuqha biex ikun hemm dawn is-salvagwardji kollha li semmejna.  

ONOR. IAN CASTALDI PARIS: Ġieli f’dawn il-kuntratti l-unika ħaġa li nsemmu hija li l-ġenituri għandhom jaċċertaw li ma jkunx hemm xi atti immorali li jistgħu jiffastidjaw lit-tfal. Però, bir-rispett kollu, dawn it-tip ta’ klawsoli m’hemm ħadd li jinforzahom, m’hemm ħadd li jara li mhux qed isiru u t-tfal ma jkunu jafu assolutament xejn b’dak li jkun hemm fil-kuntratt! Naħseb li ħaġa oħra li għandha ssir bħala salvagwardja għat-tfal hi li meta l-ġenituri jisseparaw, it-tfal għandu jkollhom lil xi ħadd, anke persuna indipendenti, li jispjegalhom xi ftehim ikun sar bejn il-ġenituri għax lili ddejjaqni u tweġġagħni ħafna li jkollok tfal li jkunu inkwetati għax ma jafux issa min se jħallsilhom għall-iskola, għall-ballet jew għall-futbol tagħhom.

It-tfal għandna nagħtuhom iċ-ċertezza u ngħidulhom li issa li l-ġenituri tagħkom isseparaw dawn huma l-kondizzjonijiet jew dan huwa l-pakkett li se jkollkom u intom tistgħu tkomplu b’ħajjitkom b’moħħkom mistrieħ. Ngħidulhom li jekk tinqalgħalkom xi diffikultà għandkom dan ir-rimedju, għandkom fejn iċċemplu ħalli aħna nissapportjaw u nkunu ċerti li fil-ħajja tagħkom qegħdin tgħixuha kuntenti. Jien lili dak li jinteressani.  

IS-SINJURA PAULINE MICELI: Kieku l-MPs kollha jirraġunaw b’dan il-mod kieku verament immexxu! Jien verament nixtieq li jkollna dawn l-affarijiet u se naħdem biex nimbottaw kemm nifilħu biex ikollna din is-sitwazzjoni għax jien ukoll ninkwieta bihom dawn l-affarijiet, speċjalment fejn ikollna dawn il-każijiet ta’ separazzjoni. 

ONOR. MARIA DEGUARA: Billi jkollkom imniżżel fil-kuntratti l-infurzar jibqa’ ma jsirx. U hawnhekk forsi tista’ tikkonfermali inti wkoll għax imbagħad nibdew bil-piki ta’ min hu l-breadwinner u allura ma jagħtikx il-flus għall-iskola u inti trid tara kif se ġġib il-flus minn xi mkien ieħor! Naħseb l-avukat jew min hu jrid ikun preżenti qabel il-kuntratt tas-separazzjoni jew ikun preżenti man-nutar li jkun qed jagħmel il-kuntratt biex ikun jista’ jinforza l-affarijiet. Jien hawnhekk immur pass oltre għax dak li jinkiteb fil-kuntratt irid jiġi infurzat. Mela jekk jien missier u rrid nagħti €2 fix-xahar lit-tifel tiegħi, il-liġi għandha ġġiegħlni nħallashom u mhux malli jgħaddi l-ewwel xahar ħadd ma jara lil ħadd iżjed! U llum dik hi s-sitwazzjoni li għandna. 

IĊ-CHAIRPERSON: Jekk xi ħadd ma jħallasx il-manteniment, il-parti l-oħra tista’ tmur l-għassa tal-pulizija u tagħmel rapport. U kien hemm nies li weħlu l-ħabs fuq hekk. M’ilux kellna risposta ta’ mistoqsija parlamentari fuq hekk.  

ONOR. DAVID AGIUS: Kummissarju, aħna l-Membri Parlamentari ġieli nidhru li qegħdin niġġieldu kontra xulxin imma nassigurak li f’okkażjonijiet bħal dawn l-importanza tal-familja u tat-tfal dejjem tiġi l-ewwel. Naħseb li dejjem wasalna fuq dawn l-affarijiet u naħseb li għandna l-aqwa liġijiet fuq hekk. 

IS-SINJURA PAULINE MICELI: Nimmaġina. 

ONOR. DAVID AGIUS: Issa fejn nistgħu nirranġawhom aktar kellimna u l-appoġġ tal-Membri Parlamentari se ssibu warajk. Fil-fatt nixtieq ngħidha li kemm il-Ministru Michael Falzon kif ukoll l-Onor. Claudio Grech, li kien il-kelliem ewlieni tal-Oppożizzjoni f’dan il-qasam, ħadmu flimkien u se nkomplu mexjin fuq dak l-istess stil. Anzi fejn għandek ħsebijiet jew ideat get them over ħalli nimbottawhom ‘il quddiem. 

ONOR. IAN CASTALDI PARIS: Pereżempju fl-iskola fejn imorru t-tfal tiegħi wasalli każ fejn kien hemm separazzjoni u l-manteniment ma bedix jitħallas. Kollox sew hemm ir-rimedju li tmur l-għassa jew tmur il-Qorti però l-iskola kienet ħarġet notifika li jekk il-miżata ma kenitx se titħallas sat-tali data, it-tfal ma setgħux jibqgħu jmorru f’dik l-iskola! Mela naħseb li għandna nagħmlu salvawgwardji sabiex it-tfal jibqgħu għaddejjin b’ħajjithom b’mod normali kemm jista’ jkun. Dak hu l-interess tiegħi. 

ONOR. MARIA DEGUARA: Din trid issir permezz tal-bank fejn mill-paga tiegħu ta’ kull xahar jinqatgħu tant flus b’mod awtomatiku u din m’għandhiex tieqaf taħt l-ebda ċirkostanza. Jekk m’għandux flus imur jaħdem xi mkien ieħor u jagħtihomlhom. Ma nemmen qatt li t-tfal għandhom ibatu għall-problemi tal-ġenituri. 

IS-SINJURA SUZANNE GILI: Xtaqt inżid ma’ dak li kont qed tgħid inti u ċjoè kemm huwa importanti li nisimgħu lit-tfal u dwar l-importanza tat-taħriġ ma’ min se jitkellem mat-tfal għax il-manipulazzjoni teżisti. Jekk naf li t-tfal tiegħi se jiltaqgħu ma’ avukat jien nista’ nirrikattahom u ngħidilhom li jekk se jgħidu xi ħaġa kontra jew ma jagħmlux dak li rrid jien se jpattuha wara! It-taħriġ huwa importanti ħafna. 

ONOR. DAVID AGIUS: Kummissarju, meta jkun hemm ilment qed nifhem li l-ilment jiġi dirett mit-tfal? 

IS-SINJURA PAULINE MICELI: Il-biċċa l-kbira ma jkunux tfal. Ikollna ftit ilmenti minn adoloxxenti imma mhux minn tfal tfal.  

ONOR. DAVID AGIUS: U biex it-tfal jagħmlu kuntatt mal-Uffiċċju tagħkom hemm numru sempliċi fejn jistgħu jċemplu? 

IS-SINJURA SUZANNE GILI: In-numru huwa 21485137. 

ONOR. DAVID AGIUS: Ma jistax ikun bħalma huwa l-179 pereżempju? 

ONOR. MARIA DEGUARA: Għandhom. 

ONOR. DAVID AGIUS: Liema hu? 

ONOR. MARIA DEGUARA: Għandhom numru biex jirrapportaw lill-ġenituri. 

ONOR. DAVID AGIUS: Dan in-numru? 

IS-SINJURA PAULINE MICELI: Iva.

ONOR. DAVID AGIUS: Qatt ma smajtu u għalhekk qed nistaqsi. (off mic) Qed nifhem li rridu nkomplu naħdmu biex l-Uffiċċju tiegħek ikun il-post fejn it-tfal li għandhom problema jkunu jistgħu jikkuntattjawkom. 

IS-SINJURA PAULINE MICELI: Iva, hekk suppost. Fil-fatt, barra minn Malta, meta nitkellmu ma’ Kummissarji oħrajn, għandhom in-numri tagħhom u hemm numru ta’ tfal li jagħmlu r-rapporti fuq xi ħaġa jew oħra. 

ONOR. DAVID AGIUS: Għaliex taħseb? 

IS-SINJURA PAULINE MICELI: Naħseb li t-tfal huma aktar empowered. 

IS-SINJURA SUZANNE GILI: Il-Facebook jgħin ukoll. Ġieli jkollna żgħażagħ li jagħmlu kuntatt magħna b’dan il-mod. Is-sena l-oħra kellna każ ta’ tifel ta’ 17-il sena li kien qed jiffaċċja l-problema tal-homelessness. Sabna fuq Facebook u aħna tlabnieh id-dettalji  tiegħu u involvejna ruħna b’dak il-mod. Illum is-social media tgħin ħafna. Fil-fatt aħna qegħdin fuq Instagram u fuq Facebook, jiġifieri ġieli jikkuntattjawna minn hemmhekk ukoll. 

IS-SINJURA PAULINE MICELI: U t-tfal jafu jużawhom dawn il-mezzi. 
IS-SINJURA SUZANNE GILI: Meta jridu jikkuntattjawna ġieli jagħmlu hekk anke permezz tal-iskola tagħhom. 

ONOR. MARIA DEGUARA: Dawk huma t-teenage group. Fit-tfal iż-żgħar hemm problema. 

IS-SINJURA PAULINE MICELI: Tfal iżgħar iva hemm problema. 

ONOR. MARIA DEGUARA: Naħseb aktar il-ġirien jaslu biex jagħmlu rapport. 

IS-SINJURA PAULINE MICELI: Iva, ġieli kellna rapporti mill-ġirien. 

ONOR. DAVID AGIUS: Il-links tagħkom mal-179 huma b’saħħithom? 

IS-SINJURA PAULINE MICELI: Iva, ħafna. 

ONOR. DAVID AGIUS: Jirreferu każijiet għandkom? 

ONOR. MARIA DEGUARA: X’inhu n-numru tagħkom? 

IS-SINJURA PAULINE MICELI: Għandek il-Be Smart Online fuq abbuż u anke l-179 jużawh ukoll. 

ONOR. DAVID AGIUS: Imbagħad ikellmu lilkom. 

IS-SINJURA PAULINE MICELI: Iva, għandna komunikazzjoni tajba magħhom. 

IS-SINJURA SUZANNE GILI: Ma rridux inħawdu t-tfal għax jekk huma għaddejjiin minn problemi li għandhom bżonn attenzjoni immedjata, aħna m’aħniex social workers, jiġifieri l-179 irid jibqa’ the main number fejn huma għandhom iċemplu. Aħna qegħdin hemm bħala a last resort, fejn mhux qed jaslu fid-drittijiet tagħhom, jiġifieri mhux f’każ ta’ abbuż. Mela jekk inti m’għandekx aċċess għall-iskola mhux se ċċempel il-179 u tmur għand social worker. 

ONOR. DAVID AGIUS: Però, jekk it-tfal iċemplu l-179 jiġu riferuti lilkom.  

IS-SINJURA SUZANNE GILI: Iva, ġieli jkun hemm każijiet. 

IS-SINJURA PAULINE MICELI: Skont xi jkun il-każ. 

IĊ-CHAIRPERSON: Il-179 taħt min qiegħed? 

IS-SINJURA PAULINE MICELI: Taħt l-Appoġġ u qiegħed 24/7. U issa mhux biss qiegħed immexxi mill-volontiera imma ġie żviluppat sew. Aħna billi ma noffrux servizz xorta rridu mmorru għand l-Appoġġ fuq ċerti affarijiet. 

ONOR. DAVID AGIUS: Jiġifieri jekk tifel jirrapporta fuq vjolenza domestika, fuq xi abbuż jew neglect, bħala Uffiċċju qiskom tkunu “l-avukat” tiegħu? 

IS-SINJURA PAULINE MICELI: Iva, nintervjenu. 

ONOR. DAVID AGIUS: Imbagħad x’jiġri? 

IS-SINJURA PAULINE MICELI: Insegwu l-każ. 

ONR. DAVID AGIUS: Li jfisser? Tridu tmorru għand ħaddieħor jew taraw il-każ inhouse? 

IS-SINJURA PAULINE MICELI: Le, ma noffrux servizzi. Dawk ikun possibblil meta Malta tirratifika t-Third Optional Protocol u jkun hemm il-complaints mechanism in place. 

ONOR. DAVID AGIUS: S’issa dak għadu mhux in place? 

IS-SINJURA PAULINE MICELI: Dak skont il-liġi tagħna ... 

IS-SINJURA SUZANNE GILI: Iffirmajnieh imma għadna ma rratifikajniehx. 

IS-SINJURA PAULINE MICELI: Trid tinbidel il-liġi tal-Uffiċċju wkoll. 

ONOR. DAVID AGIUS: Jekk qed nifhem sew dak hu l-pass li jmiss? 

IS-SINJURA PAULINE MICELI: Dak ikun il-pass li jmiss. Il-Ministru jidher li jaqbel dwarha wkoll. 

ONOR. DAVID AGIUS: Hemm se jeħodna l-pass li jmiss. 

IS-SINJURA PAULINE MICELI: Għax imbagħad anke s-set up tal-Uffiċċju jinbidel xi ftit. 

ONOR. DAVID AGIUS: Jiġi aktar b’saħħtu u allura jiġi manned aktar ukoll. 

IS-SINJURA PAULINE MICELI: Dażgur, jiġi b’saħħtu għax pereżempju, fejn tara inġustizzji jew servizzi li mhux qed jingħataw sew, tista taqbad u tmur il-Qorti. 

ONOR. DAVID AGIUS: Tintervjeni inti? 

IS-SINJURA PAULINE MICELI: Iva, niftħu l-kawża aħna. 

ONOR. DAVID AGIUS: S’issa m’għandkomx din is-saħħa? 

IS-SINJURA PAULINE MICELI: Kif qegħdin bħalissa ma nistgħux. 

ONOR. MARIA DEGUARA: S’issa n-nies tal-Appoġġ jieħdu ħsieb dawn l-affarijiet hux hekk? 

IS-SINJURA PAULINE MICELI: S’issa, l-Aġenzija Appoġġ għandha l-personalità ġuridika imma aħna m’għandniex. 

ONOR. MARIA DEGUARA: L-Aġenzija Appoġġ mhux it-tfal biss tirrigwarda imma lil kulħadd. 

IS-SINJURA PAULINE MICELI: Lil kulħadd. Hemm pajjiżi li għandhom uffiċċju b’saħħtu u għandhom complaints mechanism.  

ONOR. DAVID AGIUS: Biex ngħaqqad ma’ dak li konna qed ngħidu ftit tal-ħin ilu, it-30 sena anniversarju u biex rratifikajnieha, dak huwa pass ieħor qabel ma nibdlu l-liġi u nsaħħuha aktar? Jien qed nara li hemm żewġ passi li rridu nagħmlu. 

IS-SINJURA PAULINE MICELI: Hemm żewġ passi; wieħed li ninkorporaw il-Konvenzjoni tal-UNCRC fil-liġijiet tagħna. 

ONOR. DAVID AGIUS: L-ewwel il-liġi li għandna attwali rridu nagħmluha fis-seħħ hux hekk? 

IS-SINJURA PAULINE MICELI: Le, inti qed titkellem fuq iċ-Child Protection Act. Dik hija differenti. Din li qegħdin nitkellmu fuqha hija l-konvenzjoni fejn għandek elenkati d-drittijiet tat-tfal li għandhom jiġu parti mil-liġi tagħna. 

ONOR. MARIA DEGUARA: Inkluż the pre-birth children hux hekk? Fil-Konvenzjoni tat-Tfal anke t-trabi qabel it-twelid huma msemmija. 

IS-SINJURA PAULINE MICELI: Kif qiegħda fuq il-Konvenzjoni. 

ONOR. DAVID AGIUS: Dak it-tieni pass. It-tielet pass x’ikun? 

IS-SINJURA PAULINE MICELI: It-tielet pass ikun li tinbidel il-liġi tal-Uffiċċju għax dik tiġi bis-saħħa tal-Konvenzjoni. Meta l-Konvenzjoni tiġi inkorporata, il-liġi tal-Uffiċċju tkun tista’ tinbidel. Jista’ jiġi ffirmat it-Third Optional Protocol u jitwaqqaf il-complaints mechanism u l-uffiċċju jingħata personalità ġuridika. 

ONOR. DAVID AGIUS: Qed tara timeframe? Ma jimpurtax naħdmu għaliha. Imma x’inhu t-timeframe? 

IS-SINJURA PAULINE MICELI: Kieku jien nixtieq li tidħol ilbieraħ qabel illum. 

ONOR. DAVID AGIUS: Fair enough. 

IS-SINJURA PAULINE MICELI: S’issa wasalna biex għamilna t-tibdil u n-notifiki kollha tal-inkorporazzjoni and we thrashed them out mal-Uffiċċju tal-Avukat Ġenerali sakemm tiġi ppreżentata lilkom u jkun hemm id-diskussjoni fil-Parlament. 

ONOR. DAVID AGIUS: Jiġifieri inti qiegħda tgħid the faster the better. 

IS-SINJURA PAULINE MICELI: Iva, ħalli mbagħad ikunu jistgħu … 

IS-SINJURA SUZANNE GILI: L-Optional Protocol tagħti l-fakultà lit-tfal li jekk mhumiex kuntenti bid-domestic remedies, dawn imorru l-Qorti barra minn Malta. 

ONOR. DAVID AGIUS: L-Uffiċċju tagħkom per se jkun?

IS-SINJURA SUZANNE GILI: The man in the middle, se nkunu parti minnha.  
ONOR. DAVID AGIUS: Imma rridu ngħaddu liġi għaliha hux hekk? 

IS-SINJURA PAULINE MICELI: Iva, trid tinbidel il-liġi tal-Uffiċċju. 

ONOR. DAVID AGIUS: Dik lesta jew għad trid … 

IS-SINJURA PAULINE MICELI: Dik faċli għax diġà għamilna n-noti għaliha. 

ONOR. DAVID AGIUS: Hemm draft tagħha? 

IS-SINJURA PAULINE MICELI: Naħseb hemm draft inkluża mal-inkorporazzjoni. 

ONOR. MARIA DEGUARA: U tridu tingħataw aktar finanzi. 

IS-SINJURA PAULINE MICELI: Ma tridx ħafna aktar finanzi. Aħna għamilna audit ta’ kemm għandna bżonn u ma rridux kwantitajiet kbar.  

ONOR. MARIA DEGUARA: Jiddependi għax jekk it-tfal jibdew … 

IĊ-CHAIRPERSON: Nistgħu nkomplu bil-preżentazzjoni jekk jogħġobkom?  

IS-SINJURA PAULINE MICELI: Diġà tkellimna fuq l-issues li qegħdin imniżżlin hemmhekk. 

ONOR. DAVID AGIUS: Qed nara l-isports, hemm xi problemi bl-isports? 

IS-SINJURA PAULINE MICELI: Waħda mill-issues li kien hemm kienet mal-MFA. 

ONOR. DAVID AGIUS: Tal-MFA ġiet riżolta hux hekk? Dik konna tellajnieha f’dan il-Kumitat. 

IS-SINJURA PAULINE MICELI: Dik issa ġiet riżolta. Kienet bdietha l-Kummissarju ta’ qabli u aħna komplejna naħdmu fuqha u fl-aħħar irranġawha. 

ONOR. DAVID AGIUS: Kien hemm affarijiet oħra marbuta mal-isport? 

IS-SINJURA PAULINE MICELI: Iva, ġieli kellna. 
IS-SINJURA SUZANNE GILI: Kellna lmenti fuq il-coaching. Pereżempju, kien hemm coach partikolari li kellha ċerti preferenzi u mbagħad we got in touch mal-assoċjazzjoni u mal-għaqda biex nipprovaw niffaċilitaw l-affarijiet. 

IS-SINJURA PAULINE MICELI: Atteġġjament aggressiv. 

ONOR. DAVID AGIUS: U media? 

IS-SINJURA PAULINE MICELI: Il-media huma s-social media u anke l-portrayal tat-tfal fil-media. 

ONOR. DAVID AGIUS: Li tuża jew ma tużax it-tfal f’reklami eċċ.? 

IS-SINJURA SUZANNE GILI: Eżatt. Kellna każijiet fejn ritratti tat-tfal intużaw għal xi ħaġa mingħajr il-kunsens tal-ġenituri u dawn jiġu għandna biex nagħtuhom parir u biex jaraw l-options tagħhom dwar x’jistgħu jagħmlu. 

ONOR. DAVID AGIUS: Jien illum nara reklami bit-tfal. Dak għax it-tfal u l-ġenituri tagħhom ikunu jridu jew ma jistgħux xorta waħda? 

IS-SINJURA PAULINE MICELI: Le, jistgħu. Dik ukoll ħdimna fuqha, speċjalment fejn tidħol l-għaqda tal-konsumatur u tal-iStandards, fuq kif għandna nużaw lit-tfal, – skużawni qed nuża l-klema “nużaw” – speċjalment fil-politika qabel l-elezzjonijiet meta jkunu qed isiru l-propagandi. 

ONOR. DAVID AGIUS: Ejja għall-mument ninsew il-politika, imma f’reklami tal-kummerċ u tal-business tista’ tuża t-tfal? 

IS-SINJURA PAULINE MICELI: Dik hemm żewġ argumenti. It-tfal għandhom dritt daqs kull individwu ieħor li jidhru fir-reklami u li jiġu portrayed u hemm l-argument l-ieħor tal-protezzjoni u allura billi l-ġenituri qegħdin jagħtu l-kunsens, aħna nesiġu li t-tfal ukoll iridu jagħtu l-kunsens tagħhom. U lill-ġenituri nfakkruhom, speċjalment fis-social media, li meta jtellgħu ritratti tat-tfal għandhom jaraw li jieħdu l-kunsens ta’ uliedhom għax għada pitgħada t-tfal jistgħu jiġu imbarazzati bir-ritratti li jkunu tellgħu. Nagħtu pariri wkoll lill-ġenituri biex joqogħdu attenti anke għar-ritratti li jtellgħu tagħhom personali għax it-tfal mhux bir-ritratt tagħhom biss jiġu imbarazzati imma anke bir-ritratti li jtellgħu l-ġenituri tagħhom u tal-familja. 

ONOR. MARIA DEGUARA: X’inhi l-opinjoni tiegħek dwar meta fuq il-media naraw clips jew ritratti tat-tfal b’ċerti diżabilitajiet li jkunu qegħdin jintużaw biex niġbru aktar flus? Personalment ma naqbilx magħha għax inti qed tuża lit-tfal bħala karrotta mdendla biex tiġbor aktar flus! 

IS-SINJURA PAULINE MICELI: Lanqas jien ma naqbel u żgur li t-tfal ma jkunux qegħdin jirrealizzaw. 

ONOR. MARIA DEGUARA: U m’għandhomx mod kif jgħidu iva jew le dawn it-tfal! 

IS-SINJURA PAULINE MICELI: Jien ukoll ma naqbilx u konna għamilna ftit fuss fuqha. Programm partikolari, bħal Xarabank, fl-aħħar qisu beda joqgħod ftit aktar attent u ma baqax bħal qabel. Qabel kienet tkun patetika ħafna tarahom jagħmlu dak it-tip ta’ reklamar biex iqanqlu l-ħasra u s-sensazzjonaliżmu. 

ONOR. MARIA DEGUARA: Ma tistax tuża tifel jew tifla. Jien nemmen li jekk trid tagħti xi ħaġa m’għandekx għalfejn tħares lejn … 

IS-SINJURA PAULINE MICELI: It-tfal tużahom f’reklami jew f’xi ħaġa oħra b’dinjità. Ma tistax tpinġihom bħala xi ħaġa tal-mistħija jew li huma msieken. L-attitudni tagħna lejn it-tfal, b’mod partikolari dawk b’diżabilità, trid tkun waħda aktar dinjituża. Rigward iċ-child participation naħseb li tkellimna fuqha għalkemm aħna għandna l-Kunsill tat-Tfal u l-Onor. Etienne Grech jifforma parti minn dak il-kumitat ukoll. Dak il-kumitat nippresedih jien u qiegħed skont il-liġi tal-Uffiċċju tagħna. Huwa magħmul minn rappreżentanti ta’ diversi ministeri u we co-opt it-tfal, tfal li ħafna drabi huma żgħażagħ, adoloxxenti, u meta nħallu t-tfal jitkellmu naraw kemm joħorġu b’punti validi għax xi kultant il-kbar lanqas iħarsu lejn dik l-issue partikolari li nkunu qed niddiskutu dakinhar b’dak il-mod. Il-Kunsill tat-Tfal jiltaqa’ mill-inqas erba’ darbiet fis-sena. Din is-sena nqbadna bil-COVID-19, però irnexxielna nlaqqgħu l-Kunsill online. L-aħħar wieħed li kellna kien fuq il-COVID-19 u kif qed jaffettwa liż-żgħażagħ f’dan il-kontest. 

Għandna parteċipazzjoni kbira wkoll fuq il-Be Smart Online tat-tfal. Suzanne u t-tim tal-entitajiet l-oħrajn li qegħdin magħna fuq dan il-proġett iżuru l-iskejjel b’mod regolari. U għall-Prize Day nagħtu l-premju tagħna bħala Uffiċċju.

Fil-fatt irridu nkomplu naħdmu fuqu biex nagħmlu bord kompletament magħmul mit-tfal. Qabel l-iskejjel ingħalqu konna bgħattna stedina lill-iskejjel kollha biex jinnominaw xi tfal li jixtiequ jifformaw dan il-grupp u kellna rispons tajjeb ħafna. Tant hu hekk li ma konniex qegħdin nistennew dak in-numru. Xorta ħallejna ftit taż-żmien jgħaddi u issa qegħdin nikkuntattjawhom biex nagħmlu gruppi online magħhom. L-aħħar diskussjoni li kellna ma’ grupp minnhom kienet dwar il-positive parenting u x’jaħsbu huma fuq kif għandha tkun trobbija tajba u r-relazzjonijiet tal-ġenituri. Ħarġu punti interessanti. 

Onor. Deguara, inti semmejt il-privatezza u dik hija waħda mill-punti importanti li t-tfal u ż-żgħażagħ jaqblu ħafna dwarha u li, għalihom, hija xi ħaġa importanti. U l-kbar qishom ma jifhmuhiex din u jgħidulek x’jiġifieri t-tfal inħalluhom waħedhom u ma narawx il-messaġġi li jkunu qed jirċievu mingħand ħbiebhom? X’jiġifieri rrid noqgħod inħabbat biex nidħol fil-kamra tagħhom? Dan hu l-ħsieb ta’ ħafna mill-adulti. Imma t-tfal għandhom bżonn l-ispazju tagħhom u għandna bżonn li nrawmuhom biex ikunu responsabbli ħalli mbagħad dik il-fiduċja li jkollna fihom tkun tista’ tissarraf f’rispett lejhom u lejn il-privatezza tagħhom.  

ONOR. DAVID AGIUS: Nifhem ukoll il-punt tal-privatezza tat-tfal fl-ambitu tar-responsabilità tal-ġenituri. Imma naħseb rridu ngħidu wkoll kelma favur il-ġenituri. Jien għandi tifla ta’ 15-il sena u rrid inkun ċert li nħallilha l-privatezza tagħha mingħajr ma tkun ta’ ħsara għaliha, fis-sens li jekk illum tellgħet fuq il-kompjuter tagħha erba’ screens ta’ erba’ min-nies li jien ma nafx min huma, naħseb li għall-ġid tagħha stess għandha tifhem li jien, bħala missierha, għandi nkun naf min huma dawk in-nies. 

IS-SINJURA PAULINE MICELI: Hi tkun taf min huma. Ħafna drabi l-ħbieb tat-tfal inkunu nafuhom. 

ONOR. DAVID AGIUS: Ilum semmejna l-COVID-19 u bis-sistemi elettroniċi li qed nużaw bħalissa ma tkunx taf min ikun qed jarak ġo darek! Jiġifieri jien nidħol id-dar u nkun qisni qiegħed ma’ sitta min-nies oħra. U fil-fatt kif nidħol tgħidli biex noqgħod kwiet għax tkun qiegħda titkellem ma’ sħabha. Issa jien m’għandi l-ebda diffikultà fuq hekk però ... 

ONOR. MARIA DEGUARA: Hija ħaġa tajba li tgħidlek hekk għax il-fatt li qed tħalliha titkellem by Zoom jew whatever ma’ għaxra min-nies ... Kieku jien ngħidilhom hello lil min tkun qiegħda titkellem magħhom ... 

ONOR. DAVID AGIUS: Iva, imma pereżempju f’din il-kamra jien naf li hawn seba’ min-nies imma fuq il-kompjuter ma tkunx taf kemm hemm nies qegħdin f’darek, jisimgħuk u jarawk!

ONOR. MARIA DEGUARA: Imma l-fatt li inti dħalt id-dar u hi baqgħet titkellem hija xi ħaġa tajba għax tista’ tara min huma t-tfal li qiegħda titkellem magħhom. (Interruzzjonijiet) Le, mhux se tgħidilha li se tiċċekkja imma se nistaqsiha kif inhi u daqshekk. 

ONOR. DAVID AGIUS: It-tfal iridu jifhmu li l-ġenituri għandhom responsabilità lejhom.

IS-SINJURA PAULINE MICELI: Iva, imma mhux li jindaħlulhom ... 

IS-SINJURA SUZANNE GILI: Irridu nagħmlu distinzjoni. Pereżempju, inti taf li qed titkellem miegħi u tafni, imma li toqgħod tissemma’ dak kollu li qed tgħid … 

ONOR. DAVID AGIUS: Bħala ġenitur mhux responsabilità tiegħi li nkun naf li dawk is-sitta min-nies li qiegħda titkellem magħhom m’għandhomx xi 50 sena?!

IS-SINJURA PAULINE MICELI: Jekk ikunu video calling mhux se jkollok problema, anke hi mhux se tkun problema għax tkun qiegħda tara ma’ min qiegħda titkellem. Il-problema f’dawn il-logħob virtwali fejn inti ma tkunx ta ma’ min qiegħed titkellem.

ONOR. DAVID AGIUS: Naħseb il-bilanċ irid ikun hemm. 

IS-SINJURA PAULINE MICELI: Irid ikun hemm bilanċ u li aħna, minn mindu jkunu żgħar, inrawmuhom biex jagħrfu l-perikli u biex jevitaw kuntatt ma’ nies li ma jistgħux ikunu jafu min huma u li jistgħu jagħmlulhom il-ħsara kif isiru ħbieb tagħhom. Issa se nkompli bil-preżentazzjoni tagħna. Is-sezzjoni tan-network tagħna għandha sezzjoni taż-żgħażagħ u ġeneralment nagħmlu laqgħa ġenerali annwali u liż-żgħażagħ nagħtuhom tema biex jiddiskutuha. Fiha jkun hemm żgħażagħ minn ħafna pajjżi barranin u kull pajjiż jipprepara liż-żgħażagħ tiegħu u mbagħad noħorġu bil-punti u rappreżentant mill-gruppi taż-żgħażagħ differenti jitilgħu fil-plenarja tagħna, fil-laqgħa tagħna, u jagħtu l-opinjoni tagħhom fuq dak li jkun qed jiġi diskuss. Ġeneralment meta jkollna ż-żgħażagħ jew meta jkun hemm okkażjonijiet fejn nistgħu ndaħħlu t-tfal biex jagħtu l-opinjoni tagħhom, aħna dejjem ninkoraġġuhom. 

Dwar training u riċerka s-sena l-oħra tkellimna ftit dwar ir-riċerka “A Passage to Malta: The Health and Well Being of Migrant Children”. Dik ħriġnieha s-sena l-oħra u kien studju interessanti ħafna u verament topiku. Kulħadd jaf li għandna numru ta’ tfal barranin fl-iskejjel tagħna u ridna naraw minn fejn ġejjin; min huma dawn it-tfal? Kemm għandna minnhom? U fil-fatt sibna li għandna ħafna tfal minn kull pajjiż tad-dinja.  

IĊ-CHAIRPERSON: U ġieli jagħmlu qaqoċċa bejniethom. 

IS-SINJURA PAULINE MICELI: Dik hija waħda mill-problemi u jista’ jkollok ukoll każijiet fejn għandek konċentrazzjoni ta’ ħafna tfal barranin u dik mhijiex healthy għax jista’ jkun li jibdew jifformaw il-gangs. Ġieli kellna rapporti minn skejjel fejn ma jkunux qed jifhmu l-lezzjoni jew jkollok tlieta, erbgħa li ma jinteressahomx minn dik il-lezzjoni u jibdew jitkellmu bejniethom bil-lingwa tagħhom u mhux biss itellfu imma jistgħu jkunu qed jagħmlu bullying fuq l-oħrajn. Mill-banda l-oħra, dawn it-tfal qalulna li t-tfal Maltin xi kultant jeskluduhom anke waqt il-logħob.  

IĊ-CHAIRPERSON: Il-Kummissjoni tat-Tfal kienet ħadet pożizzjoni, iva jew le, meta kien hemm il-każ ta’ Serbi li minħabba li ma kenux jaqilgħu biżżejjed flus it-tfal tagħhom ma kellhomx dritt li jżommuhom hawn Malta u kellhom jibagħtuhom lura s-Serbja. Kien hemm ukoll appell il-Qorti. Intom x’pożizzjoni kontu ħadtu? 

IS-SINJURA PAULINE MICELI: Kienu ilhom ġejjin għandna u ma kenux biss is-Serbi imma kien hemm minn pajjiżi oħra wkoll. F’daqqa waħda qisu l-Identity Malta bdiet tagħfas u timxi skont il-liġi u allura ma kenitx qiegħda tara l-każijiet separati, kull wieħed għalih. Din iddiskutejnieha u tkellimnieha ma’ Identity Malta u mas-Segretarju Parlamentari Julia Farrugia Portelli però, sfortunatament, ma wasalniex fejn xtaqna għaliex anke n-nies li qabel kellna kuntatt magħhom, bdejna nsibu l-bibien magħluqa! 

IĊ-CHAIRPERSON: U kif spiċċat dik is-sitwazzjoni? 

IS-SINJURA PAULINE MICELI: Kif spiċċat? Fil-bidu forsi ma konniex daqshekk qawwija fiha minħabba l-fatt li grupp minnhom li kienu aktar voċiferi - inti qed issemmi s-Serbi - għażlu li jinjoraw l-Uffiċċju tagħna u x-xogħol li konna għamilnielhom! Anzi ħarġu jgħidu li aħna m’għeniehomx għax m’għadditx tagħhom! U hemmhekk ma stajtx nidħol daqshekk bil-qawwi ħlief li ngħid li għamilna minn kollox biex nipprovaw inżommu l-familji tagħhom hawnhekk. Imbagħad, eventwalment, meta nfirxet u splodiet fil-media, ħriġna l-istand tagħna li t-tfal għandhom ikunu mal-ġenituri tagħhom. U għaldaqstant, jekk Identity Malta trid tagħmel regolamentazzjoni, trid tqis li l-ħaddiema kollha li qed jiġu hawnhekk għandhom il-familji tagħhom warajhom, jiġifieri trid tqis li dawn eventwlament iridu jġibu t-tfal tagħhom hawnhekk. Issa donnu li kkwitat. 

IĊ-CHAIRPERSON: Minħabba l-COVID-19 aktar u aktar. 

IS-SINJURA PAULINE MICELI: Apparti imma kien hemm żviluppi pożittivi fiha għax l-ebda mit-tfal ma tkeċċew. Minn dan l-istudju li semmejt l-ikbar grupp li ħassew diskriminazzjoni jew ħassewhom żvantaġġati kienu t-tfal minn pajjiżi tas-Subsahara u tal-Middle East. Fih ħadna wkoll l-attitudni tat-tfal Maltin lejn il-barranin għax ħassejna li dak ikun aktar ta’ interess għall-popolazzjoni lokali, u hemm numru sostanzjali ta’ tfal Maltin li huma razzisti, li ma jħaddnux il-prinċipju tad-diversità però, waħda mill-affarijiet li nnotajna … 

ONOR. DAVID AGIUS: U dan ħareġ minn dan l-istudju? 

IS-SINJURA PAULINE MICELI: Mill-istudju li għamilna aħna u li ppubblikajna s-sena l-oħra bit-titlu “A Passage to Malta: The Health and Well Being of Migrant Children”. Indunajna li waħda mill-problemi tat-tfal kienet biex tiġi megħluba din l-attitudni negattiva lejn it-tfal suwed jew tas-Subsahara u anke tfal Asjatiċi u din setgħet tingħeleb billi aktar tfal Maltin ikollhom kuntatt ma’ tfal oħrajn. U qiegħda ngħid hekk għax hemm skejjel madwar Malta li m’għandhomx tfal barranin u tfal minn pajjiżi tas-Subsahara mentri hemm oħrajn li għandhom ħafna barranin fl-iskola tagħhom u allura ma jagħmlux daqshekk distinzjoni u jarawhom bħat-tfal l-oħrajn. Meta tkellimna mal-Ministru għall-Edukazzjoni ta’ dak iż-żmien fuq din il-ħaġa, għaliex konna ppreżentajnielu kopja ta’ dan l-istudju wkoll, niftakar li kien qalilna li waħda mill-problemi tal-loġistika kienet biex iferrxu t-tfal ma’ Malta kollha peress li l-ġenituri tagħhom ikunu joqogħdu f’lokalitajiet differenti u mhux kif qegħdin bħalissa, fejn għandek skejjel bħal Pembroke, San Pawl il-Baħar, eċċ. li fihom għandek numru qawwi ta’ barranin. 

ONOR. DAVID AGIUS: Dan l-istudju huwa pubbliku? 

IS-SINJURA PAULINE MICELI: Iva. Qiegħed fuq il-website tagħna u jekk tixtieq xi hard copies għandna wkoll. Fil-fatt fuq din il-kwestjoni ta’ Floyd għamilna artiklu fil-ġurnal “The Times of Malta” fejn ikkwotajna l-istudju tagħna u ħadna l-point of view tat-tfal fuq din is-sitwazzjoni. Ir-riċerka li jmiss u li bdejna naħdmu fuqha s-sena l-oħra - inħoss li din hija ħafna aktar ambizzjuża minn dik tat-tfal barranin li kienet purament riċerka teoretika - kien fiha ħafna xogħol għaliex ħriġna stedina għat-tfal kollha barranin biex noħolqu bliet u rħula aktar child friendly u noħolqu dawk l-ispazji meħtieġa għalihom. Hawnhekk forsi l-Onor. Deguara tiftakar kemm fil-kunsill lokali pprovajna ngħidu li għandna bżonn spazji għall-familji u għat-tfal u dik baqgħet f’moħħi għaliex verament ridna noħolqu dan il-proġett. 

Forsi fiż-żmien meta konna qegħdin niddiskutu fil-Kunsill in-nies kienu għadhom mhux daqshekk konxji u fil-fatt meta kien hemm il-proġett mal-periti u għamlulna l-pjan tan-Naxxar, naf kemm kellna reżistenza għal ċerti affarijiet, però naħseb li issa huwa l-waqt li dan isir. Dan qegħdin naħdmu fuqu ma’ Infrastructure Malta, mal-ERA, mal-Awtorità tal-Ippjanar, ma’ Transport Malta, ma’ dawk li naħsbu li jistgħu jiġu involuti  u ovvjament mat-tfal. Avviċinajna l-kunsill lokali tal-Ħamrun, li għandhom ukoll kunsill tat-tfal, u hemmhekk għandhom sindku verament attiv u qiegħed on board magħna. 

Se nagħmlu riċerka, li hija parti teoretika, fejn se jieħdu sehem it-tfal minn Malta kollha, b’mod partikolari tal-Ħamrun, u mbagħad flimkien mal-istudenti tal-Fakultà tal-Arkitettura se nagħmlu disinn mal-Kunsill Lokali tal-Ħamrun flimkien mat-tfal tal-Ħamrun biex naraw x’nistgħu nagħmlu għal dik il-lokalità. B’hekk ikollna dan il-proġett pilota li nkunu nistgħu nippreżentawh ħalli jkun jista’ jinfirex mal-pajjiż kollu. Bħalissa wasalna fl-istadju fejn dan l-aħħar kellna ħafna affarijiet online għaddejjin biex nagħmlu l-proġett u issa mexjin fuqu. Ix-xogħol konkret mat-tfal se jibda meta jinfetħu l-iskejjel f’Settembru. Aħna ninkludu lit-tfal kemm f’konferenzi kif ukoll f’laqgħat li jkollna.  

Dwar l-advocacy u l-monitoring aħna noħorġu press statements fejn ikun hemm xi ħaġa li tikkonċerna lit-tfal. Pereżempju, fuq il-każ tas-Serbi ħriġna l-pożizzjoni tagħna. (Interruzzjonijiet) Iva. Aħna naraw lil kulħadd u nitkellmu dwar kulħadd. Bħala pajjiż li rratifikajna l-Konvenzjoni obbligati li lit-tfal barranin f’Malta nagħtuhom l-istess servizzi li nagħtu lit-tfal Maltin. Aħna rridu nagħtu servizz lil kulħadd għax dak huwa l-obbligu tagħna. Meta noħorġu stqarrija jew xi ħaġa fil-media l-ewwel ma naraw huma d-drittijiet tat-tfal u l-aħjar interessi tagħhom għax dik hija l-bażi tal-eżistenza tagħna. U allura jekk ma noħorġu xejn dwar l-interessi ta’ dawn it-tfal inkunu biased. 

ONOR. MARIA DEGUARA: (off mic) Li qed ngħid hu li biex tfal barranin jidħlu l-iskola jrid ikollhom lill-missier qed jaħdem jew ... 

IS-SINJURA PAULINE MICELI: Għat-tfal kollha barranin. Tinsewx li għandna wkoll irregular immigrants li m’għandomx l-istatus ta’ refuġjati imma għandhom xi forma ta’ permess biex jibqgħu hawnhekk. Jiġifieri t-tfal kollha li huma residenti f’Malta u li qegħdin jgħixu Malta. 

ONOR. MARIA DEGUARA: J’alla jridux jippreżentaw ir-returns lis-social services qabel idaħħlu t-tfal fl-iskejjel? 

IS-SINJURA PAULINE MICELI: Skont għax jekk għandek tfal li ġejjin minn pajjiż tal-EU m’għandhomx bżonn jagħmlu hekk. 

ONOR. MARIA DEGUARA: Mhux dawk li jkunu regolari għax dawk jiġu b’permess speċjali. 

IS-SINJURA PAULINE MICELI: Irridu nagħmlu distinzjoni għaliex għandek tfal li ġejjin minn pajjiżi tal-EU li jiġu mal-ġenituri tagħhom u dawn ikunu intitolati għal kollox. 

ONOR. MARIA DEGUARA: Għax il-ġenituri jaħdmu u huma parti … 

IS-SINJURA PAULINE MICELI: Mhux neċessarjament imma għax huma parti mill-Unjoni Ewropea huma intitolati sabiex jiġu reġistrati fl-iskola. Imbagħad għandek tfal li ġejjin minn pajjiżi terzi li biex jidħlu fl-iskejjel tagħna jridu jippreżentaw resident’s permit u r-resident’s permit ġieli jdum biex jasal. U hemmhekk fejn hemm ftit tal-problemi għax jista’ ikollna tfal li qegħdin hawn b’mod irregolari u jaqgħu minn din ix-xibka u mhux qed jattendu l-iskola. 

IĊ-CHAIRPERSON: Ġieli niltaqa’ ma’ każijiet ta’ refuġjati li their first place of landing kien l-Italja imma għax ikunu ġejjin minn partijiet fl-Afrika fejn kienet kolonja Ingliża u allura jitkellmu bl-Ingliż, ikunu jippreferu li jiġu hawn Malta. Hemm xi regoli fuq dawn l-affarijiet?   

IS-SINJURA PAULINE MICELI: Hemmhekk għandek id-Dublin Agreement tal-Unjoni Ewropea u jidhirli li hemm diskussjoni għaddejja sabiex jiġi emendat dan il-ftehim. Imma veru dak li qed tgħid inti qiegħed joħloq problema.  

IĊ-CHAIRPERSON: Toħloq problema ta’ drittijiet. 

IS-SINJURA PAULINE MICELI: Iva, anke għall-ġenituri biex jaħdmu għax jekk inti ħadt ir-resident’s permit fl-Italja ma tistax tiġi taħdem hawnhekk. Avviċinawna wkoll xi nies li qalulna li għandhom ħaddiem veru tajjeb imma ma jistgħux iħaddmuh għax qiegħed Malta b’mod irregolari u ma jistax jipproduċi d-dokumenti peress li skont id- Dublin Agreement dan jista’ jaħdem biss fl-Italja. U dan għandu l-familja tiegħu tgħix Ruma u kull tliet xhur irid joqgħod jitla’ hemmhekk.   

IĊ-CHAIRPERSON: Ġieli tiltaqa’ ma’ teenagers ta’ 16-il sena? 

IS-SINJURA PAULINE MICELI: Iva, għandek ukoll l-unaccompanied minors. Jiġifieri hemm dawn il-problemi. 

IĊ-CHAIRPERSON: Ġieli ssib dawn in-nies li jiġu bid-dgħajjes u magħhom ikun hemm tfal ta’ 15 u 16-il sena mingħajr il-ġenituri. 

IS-SINJURA PAULINE MICELI: Dan is-sajf kellna numru sostanzjali ta’ unaccompanied minors. Il-problema kienet li l-ewwel iridu jagħmlu l-age assessment tagħhom, li llum qed isir permezz ta’ interview, jiġifieri m’għadux test invasiv. Minn dan it-test jirriżulta li jkun hemm minnhom li ma jkunux veru minuri imma l-biċċa l-kbira jiddikjaraw li mhumiex minuri imma jkunu minuri u jgħidu hekk għaliex jibżgħu li jkollhom imorru l-iskola bilfors.  

IĊ-CHAIRPERSON: Qiegħed niftakar dak il-każ ta’ grupp ta’ minuri li kienu fuq xi vapur u pprovaw jagħmlu hyjacking tiegħu. Dawn spiċċaw Malta u se jtellgħuhom il-Qorti hawn Malta u kull m’għandhom xi 15-il sena! X’taf tgħidilna fuq dan il-każ?  


IS-SINJURA PAULINE MICELI: Għalina ma tagħmilx sens li titrattahom bħala kriminali! L-ewwel nett dawn huma minuri u għaldaqstant għandek titrattahom fil-Qorti bħala minuri. U t-tieni nett trid tara ċ-ċirkostanzi kollha, jiġifieri li tħallihom maqfulin il-ħabs meta aħna ffirmajna diversi konvenzjonijiet dwar kif il-minuri m’għandekx tħallihom in detention, aktar u aktar meta għandhom akkuża mdendla fuq rashom, dik żgur li mhijiex tajba. Hemm ukoll il-problema tal-liġi l-ġdida tal-protezzjoni, li forsi fl-aħħar tiġi fis-seħħ għaliex s’issa għadha pending u dik se taffettwa wkoll lil dawn l-unaccompanied minors għax skont dik il-liġi, l-unaccompanied minors, malli jidħlu trid tappunta guardian għalihom. Kif qegħdin bħalissa dawn qegħdin fil-limbu!  

ONOR. MARIA DEGUARA: U fejn imorru? 

IS-SINJURA PAULINE MICELI: Ħafna drabi jkunu fl-open centres. Dan is-sajf mort inżur l-open centre bħalma għamilt is-sena ta’ qabel u nista’ ngħid li rajt differenza. Fil-fatt fejn is-sena ta’ qabel ma kienx hemm kwantitajiet kbar ta’ żgħażagħ, - għax il-biċċa l-kbira huma żgħażagħ, unaccompanied children u familji – din is-sena qegħdin iffullati immens! Kellhom grownd tal-futbol issa għamlu tinda fih biex jilqgħu aktar nies u l-hall li qabel kienu jużawha għar-rikreazzjoni mlewha kollha sodod għax m’hemmx biżżejjed post. Jiġifieri qegħdin crowded ħafna. Kumment partikolari minn wieħed mid-diriġenti ta’ dan l-open centre impressjonani. Fil-fatt dan qalli għandek dawn iż-żgħażagħ ta’ 16, 17-il sena li għandhom enerġija tal-biża’ u ġenn biex imorru jaħdmu ħalli jibdew iħallsu parti mid-djun tal-familji tagħhom u minflok qegħdin inżommuhom hawnhekk magħluqin! 

IĊ-CHAIRPERSON: L-aħjar soluzzjoni hi li pajjiżi oħra tal-Unjoni Ewropea jgħinuna f’din is-sitwazzjoni. 

IS-SINJURA PAULINE MICELI: Iva. Dakinhar li morna hemmhekk aħna kienu qed jistennew dgħajsa oħra, li fil-fatt daħlet u mbagħad bdew il-proċeduri tas-soltu. Kienu qed isiru wkoll l-intervisti ma’ xi pajjiżi barranin u qed jistennew pajjiżi barranin li wiegħdu li se jeħdulna numru ta’ immigranti - lanqas l-UNHCRC ma jħallu jidħlu - sabiex jidħlu dawn ir-rappreżentanti tal-gvernijiet barranin biex jagħmlu l-intervisti! U dawn jagħżlu huma lil min se jieħdu f’pajjiżhom!  

IĊ-CHAIRPERSON: Iċ-ċirasa fuq il-kejk tkun imbagħad il-hate speech li jkun hemm fuq il-midja soċjali u li qed ikomplu jimpattaw fuq is-sitwazzjoni.  

IS-SINJURA PAULINE MICELI: Hija problema komplessa li diffiċli ssolviha. Aħna nidħlu fejn hemm problemi li jinvolvu t-tfal u għalhekk inżuru ċ-ċentri fejn hemm il-familji u fejn hemm l-unaccompanied minors. Dwar moniteraġġ tkellimt fil-bidu li għandna politika nazzjonali tat-tfal li rridu nduruha, naraw x’budgetary measures hemm, x’sar minnhom u x’ma sarx matul is-sena u mbagħad noħorġu interim implementation report għall-aħħar tas-sena. 

Punt interessanti li skoprejna u li ma ħadniex pjaċir bih kien il-fatt li s-sena li għaddiet ma kienx hemm budgetary measures indirizzati għat-tfal. Nixtiequ li dik mhux biss tiġi rectified ħalli jkun hemm xi ħaġa għat-tfal f’kull budget imma nixtiequ li jkun hemm budget apposta għat-tfal. Issa forsi tgħiduli li meta nindirizzaw miżuri għall-familja mhux inkunu qed nindirizzaw miżuri għat-tfal ukoll? Imma t-tendenza hi biex aħna wkoll inkunu nafu l-pożizzjoni tat-tfal f’pajjiżna u naraw kemm qed nallokaw persentaġġ mill-baġit direttament għalihom. Dak huwa punt kruċjali li għad irridu naslu għalih. 

Ħaġa oħra li ħarġet u li rridu naħdmu fuqha hija fuq il-fun parks. Is-sena l-oħra ħdimna u għamilna laqgħat ma’ kulħadd, ad nauseam, ċrieki ċrieki, kulħadd għandu tikka responsabilità, min għall-kwalit֙à tal-ilma, min biex joħroġ il-permessi għall-apparat, min għall-bar jew għall-cafeteria, eċċ., imma mbagħad meta tiġi għas-safety ta’ dan il-post fejn ikun hemm it-tfal u l-familji ma ssib lil ħadd responsabbli! Għaldaqstant, isiru l-inċidenti u hemm nuqqas ta’ maintenance f’dawn il-postijiet u jsiru r-rapporti imma jibqa’ ma jsir xejn. Tkellimna wkoll ma’ wieħed partikolari li l-aktar li kien qed jiġġenera lmenti u qalilna li se jirranġa l-affarijiet. Madankollu baqa’ m’għamel xejn! M’hemmx awtorità responsabbli minnhom dawn il-postijiet.  
 
ONOR. DAVID AGIUS: Hawnhekk qegħdin nitkellmu fuq tal-Gvern jew fuq stabbiliment privat? 

IS-SINJURA PAULINE MICELI: Huwa privat. 

ONOR. DAVID AGIUS: Għandna tal-Gvern ukoll. 

IS-SINJURA PAULINE MICELI: Il-Gvern joħroġ il-permessi ta’ diversi affarijiet u jirregola wkoll. 

ONOR. DAVID AGIUS: Jiġifieri l-water fun park tat-tfal li hemm f’Buġibba mhux tal-Gvern? 

IS-SINJURA PAULINE MICELI: Dak huwa żgħir. 

ONOR. DAVID AGIUS: U jekk tmur għall-kbar? 

IS-SINJURA PAULINE MICELI: Jekk tmur għal dak ta’ Baħar iċ-Ċagħaq, pereżempju, hemmhekk għandek diversi entitajiet. Min imur jittestja l-ilma jmur regolari, għandek tas-saħħa, għandek tat-turiżmu u għandek tal-konsumatur. Imma m’hemm ħadd li jara li l-faċilità hija up to standard! 

ONOR. MARIA DEGUARA: U mhuwiex up to standard!
IS-SINJURA PAULINE MICELI: Fl-aħħar ħsibna li se naslu mal-Ministeru għat-Turiżmu għax kienu qegħdin jagħmlu update tal-liġijiet imma mbagħad qalulna li dak mhuwiex fir-remit tagħhom! L-OHSA mhuwiex fuq l-istandards u jekk tara section section issib li m’hemm ħadd responsabbli. Irid ikun hemm awtorità sabiex parks bħal dawn, li jintużaw mit-tfal u mill-familji, jiġu monitored u din l-awtorità irid ikollha s-saħħa li tagħlaq il-faċilità. Din il-faċilità jista’ jkollha l-ilma tajjeb imma mbagħad bħala entità mhux qiegħda taħdem tajjeb. 

ONOR. MARIA DEGUARA: Chlorine reactions, eċċ. Issa it is very easy biex tibgħat lil xi ħadd jiċċekkja ...

IS-SINJURA PAULINE MICELI: U tavżahom minn qabel! 

ONOR. MARIA DEGUARA: U trid tħallas ħafna flus biex tidħol għax kieku ma tħallasx tgħid fiha u ma fihiex.  

IS-SINJURA PAULINE MICELI: Hawnhekk irridu nkunu konxji, speċjalment il-politiċi, biex noħolqu l-istruttura adegwata għalilha għax bħalissa lanqas struttura m’hemm. Il-UN Committee on the Rights of the Child toħroġ ir-rapporti tagħha u mill-concluding observations li għamlet fir-rapport tagħha fuq Malta rigward l-implimentazzjoni tal-miżuri tal-UNCRC, namely kellek il-Minors Protection Act li ħeġġitna biex inġibuha fis-seħħ u kien hemm xi osservazzjonijiet oħra. 

Tkellimna wkoll fuq il-politika tat-tfal u waħda mill-kritika li kien hemm kienet dik li għandu jkun hemm strateġija aktar ċara. Aħna għandna ċerta awtonomija imma mhux daqshekk. Għalfejn għandna niddependu mill-Ministeru tal-Familja?! Dejjem hekk kienet imma aħna m’aħniex parti mill-Ministeru u dik toħloq il-problemi, kemm għalina u kemm għall-Ministeru. Aħna nistgħu nagħtu pariri lill-Ministeru però hemm ċerti affarijiet li fil-Ministeru stess irid ikollok direttorat, żgħir kemm hu żgħir, li jkun inkarigat mill-affarijiet tat-tfal. Sfortunatament biddilna l-isem u għamilnieh il-Ministeru għall-Familja u Drittijiet tat-Tfal imma m’hemmx punt ta’ referenza dwar min huma li qed jirrappreżentaw lit-tfal fil-Ministeru biex aħna mbagħad inkunu nistgħu nixprunaw! U dak huwa d-dover tagħna li nixprunaw l-attività li tkun qiegħda ssir. Tkellimna fuqha u jaqblu magħha imma għadu ma sar xejn. Dak huwa punt li nħoss li għandna nindirizzaw b’mod indirett. 

Rigward il-budgeting tkellimna fuqu wkoll u anke l-Kumitat tad-Drittijiet tat-Tfal jisħaq fuqu, bl-inkorporazzjoni tal-UNCRC u l-Optional Protocols u biex tissaħħaħ l-indipendenza tal-Uffiċċju tagħna. Dik tkellimna dwarha u tkellimna fuq l-awtonomija kif ukoll dwar it-tibdil fil-liġi eżistenti. Għandna bżonn ukoll li nferrxu aktar l-informazzjoni biex inkomplu nqajmu l-awareness. Nixtiequ li jkollna wkoll il-mezzi biex noffru aktar taħriġ għax ħafna drabi nkunu limitati ħafna, aktar u aktar meta rridu nġibu kelliema barranin biex nagħmlu xi taħriġ partikolari lil gruppi partikolari, bħal meta konna għamilna għal tal-ġudikatura. Imma training session waħda mhijiex biżżejjed.  

ONOR. DAVID AGIUS: Meta fil-bidu semmejt il-baġit, dak huwa xi ħaġa li tippreparaw intom għalih jew inkella ...  

IS-SINJURA PAULINE MICELI: Dik hija l-allokazzjoni tagħna, però aħna nagħmlu l-business plan tagħna u ġeneralment … 

ONOR. DAVID AGIUS: Jiġifieri tagħmlu talba lill-Ministeru dwar x’għandkom bżonn? 

IS-SINJURA PAULINE MICELI: Nagħmlu talba għas-sena d-dieħla u fil-fatt dejjem jiżdied b’xi ħaġa żgħira. 

ONOR. MARIA DEGUARA: Hija tal-mistħija. Kif se taħdmu b’dawk l-ammonti?! 

ONOR. DAVID AGIUS: Kont se nasal għaliha dik ukoll. 

IS-SINJURA PAULINE MICELI: Il-baġit tagħna limitat immens. (Interruzzjonijiet)

ONOR. DAVID AGIUS: Naqblu imma l-mistoqsija tiegħi hija din; dan il-baġit huwa dak li titolbu intom jew dak li jingħata lilkom? 

IS-SINJURA PAULINE MICELI: Dak li jingħatalna. 

ONOR. DAVID AGIUS: Jiġifieri qed nifhem li intom tlestu baġit u titolbuh? 

IS-SINJURA PAULINE MICELI: Iva. 

ONOR. DAVID AGIUS: Jiġifieri intom taraw x’inhuma l-bżonnijiet tagħkom u tgħidu pereżempju, fuq international membership għandkom bżonn €1,350 u tingħataw dik is-somma. Jiġifieri kemm titolbu tingħataw. 

IS-SINJURA PAULINE MICELI: Iva, imma ġeneralment huma jagħtuhomlna bħala somma globali u mbagħad naqsmuhom aħna. 

ONOR. DAVID AGIUS: Biex dan il-Kumitat ikun jista’ jifhem u jkun jista’ jgħinek, - kif jien imdorri fil-House Business Committee fejn illum għandek il-Parlament li huwa awtonomu u għandu bżonn il-baġit tiegħu - jien mhux se ngħid li għandi bżonn €200,000 imma rrid nifhem għalfejn għandi bżonn dawk il-€200,000. 

IS-SINJURA PAULINE MICELI: Hekk hu. 

ONOR. DAVID AGIUS: Issa hawnhekk qed nitkellmu fuq €195,000. Issa jien nifhem kif dan il-baġit jista’ jikber imma nkun irrid nifhem ukoll għalfejn għandu jikber. Jiġifieri jekk quddiem dan il-Kumitat qiegħda tgħid li llum bħala operational costs għandkom €37,000 imma qed titolbu €50,000, aħna nkunu nixtiequ nafu għalfejn qed titolbu daqshekk. Jekk pereżempju, fuq project initiatives għandek €35,000 u qed titolbu €50,000 inkunu nixtiequ nkunu nafu għalfejn biex aħna nkunu nistgħu nressqu l-proposti tagħna anke mal-Ministru bħala Kumitat. Kemm għandna tfal f’pajjiżna?  

IS-SINJURA PAULINE MICELI: Madwar 80,000. 

ONOR. DAVID AGIUS: U hawnhekk ngħidu li qed nagħtu tant għall kull tifel u tifla. Li nista’ forsi nipproponi għal darb’oħra biex bħala Kumitat inkunu nistgħu ngħinuk ... U ngħidu li dawn huma proġetti validi, li qegħdin naqblu fuqhom u li qed nagħtuhom is-sapport tagħna. Ovvjament imbagħad ikun il-Gvern li jiddeċiedi. Però, quddiem Kumitat bħal dan, apparti milli ngħaddu l-liġijiet, li nitkellmu fuqhom aktar ‘il quddiem, jien nixtieq li niġu nżurukom u nitkellmu aktar fid-detall, però anke bħala baġit forsi nkunu nisgħu ngħinukom ukoll. Jien inkun “komdu” jekk nifhem fejn se jmorru għax ma tistax il-flus tan-nies … 

IS-SINJURA PAULINE MICELI: Hekk hu. Ħa ninterrompik ftit hawnhekk. Biex aħna noħorġu l-leaflets għaċ-ċelebrazzjonijiet kellna nirrikorru għand il-Ministeru. Fil-fatt ħafna mill-flus, distribuzzjoni, disinn, eċċ. ħarġu mill-Ministeru.  

ONOR. DAVID AGIUS: Imma hemmhekk ma tibqgħux awtonomi! 

IS-SINJURA PAULINE MICELI: Hekk hu u dik hija d-dilemma. 

IS-SINJURA SUZANNE GILI: Hemm ċerti proġetti li nġibu l-fondi għalihom minn organizzazzjonijiet oħrajn. 

ONOR. DAVID AGIUS: Kont se nistaqsikom fuqha wkoll dik. Dawn il-flus li qed issemmu tal-Gvern hux hekk? 

IS-SINJURA PAULINE MICELI: Iva. 

ONOR. DAVID AGIUS: Sponsorships mingħand kumpaniji privati biex tagħmlu proġett magħhom jagħtukom jew le? 

IS-SINJURA PAULINE MICELI: Aħna ma nagħmlux proġetti ma’ kumpaniji privati. Fil-fatt biex nagħmlu dan il-proġett il-ġdid mal-kunsill lokali, Infrastructure Malta wiegħdu li meta jkollna d-disinn u kollox lest, se jkunu jistgħu jisponsorjawlna l-parti prattika tiegħu. U l-ERA wkoll qed toffri ammont ta’ flus għar-riċerka. 

ONOR. DAVID AGIUS: Pereżempju niftakar li s-Sedqa u numru ta’ organizzazzjonijiet oħra li jkollhom l-appoġġ ta’ kumpaniji bħala corporate social responsibility u allura parti mill-fondi ta’ dik il-kumpanija partikolari jmorru għas-Sedqa biex dik tkun tista’ tagħmel proġetti ma’ dak u mal-ieħor. F’dan il-każ, fejn il-proġetti huma fuq it-tfal, edukazzjoni, eċċ., naħseb li tista’ iġġib finanzjament privat bħala corporate social responsibility mingħand kumpanija bħalma jagħmlu awtoritajiet oħrajn.  

IS-SINJURA PAULINE MICELI: Aħna noqogħdu ftit attenti meta niġu biex nużaw kumpaniji kummerċjali. 

ONOR. DAVID AGIUS: Qed ngħid hekk għax jekk huwa diffiċli għalikom biex iġġibu aktar fondi minn dawk li qed tingħataw bħalissa, allura l-baġit li tingħataw se jiġi aktar importanti għalikom għax ma tistgħux tkabbru. (Interruzzjonijiet)

ONOR. MARIA DEGUARA: Jekk qed nifhem sew, jekk aħna se nagħtukom l-awtonomija tagħhom, żgur li dan il-baġit li qed tieħdu mhux se jkun biżżejjed! Għandek €116,000 li bilfors trid teħodhom għall-pagi ta’ tlieta min-nies. Għandek l-international memberships li jridu jitħallsu bilfors u l-operational costs ukoll. Mela kulma għandkom f’idejkom huwa €35,000 li jekk tagħmilha division by 80,000 tfal jiġu 45 cents għal kull tifel u tifla! Jiġifieri m’għandkom fondi ta’ xejn! 

IS-SINJURA PAULINE MICELI: Hekk hu. 

ONOR. MARIA DEGUARA: Naħseb li llum wasalna f’perjodu li tant il-ħajja qiegħda tikkomplika ruħha li għandna bżonn rappreżentanza apposta għat-tfal.  

IS-SINJURA PAULINE MICELI: You need a strong entity. 

ONOR. MARIA DEGUARA: U jrid ikollha l-budget tagħha u mhux trid toqgħod iġġib il-flus mingħand l-ERA jew mingħand xi ħaddieħor biex tagħmel ċerti affarijiet! Inti jrid ikollok entità li tista’ timxi waħedha. 

IĊ-CHAIRPERSON: Il-baġit ma jiżdiedx kull sena?

IS-SINJURA PAULINE MICELI: Ftit żgħira. 

ONOR. DAVID AGIUS: Bl-għoli tal-ħajja biss. 

IS-SINJURA PAULINE MICELI: Hekk hu. 

IĊ-CHAIRPERSON: Ma jiżdiedx 5% kull sena? 

ONOR. MARIA DEGUARA: Le. U mhijiex kwestjoni ta’ flus biss. 

IS-SINJURA PAULINE MICELI: Bħala expertise wkoll. Imma qed nifhem il-punt tiegħek. 

ONOR. MARIA DEGUARA: Jien qed ngħid hekk biex l-Uffiċċju tagħkom ikollu d-drittijiet tiegħu biex jorganizza. 

IĊ-CHAIRPERSON: L-Onor. Bartolo jixtieq iressaq xi kummenti.  

ONOR. IVAN BARTOLO: Peress li bħala Ministeru huwa fuq il-kura tat-tfal u l-familja eċċ. ... Naħseb l-argument li bdejna nitkellmu fuqu aktar qabel u ċjoè li t-tfal huma l-futur ta’ għada, jiġifieri meta għandna Segretarju Parlamentari għad-Diżabilità,  u hekk għandu jkun, u Segretarju Parlamentari għall-Anzjani, u hekk għandu jkun, imbagħad fuq dawk li se jkunu l-futur tagħna għandna enigma ... Naħseb li rridu nisħqu ħafna fuqha u naħseb li din il-laqgħa hija l-bidu ta’ dan l-ewwel ħsieb ... 

ONOR. MARIA DEGUARA: M’għandniex Segretarju Parlamentari għall-anzjani u ieħor għad-diżabilità imma għandna Segretarju Parlamentari għat-tnejn f’daqqa. Jien qed ninsisti li għandhom jinqasmu għax il-bżonnijiet tal-persuni b’diżabilità huma differenti mill-bżonnijiet tal-anzjani. 

IS-SINJURA PAULINE MICELI: Il-Kummissarji huma differenti. 

ONOR. IVAN BARTOLO: Naqbel miegħek. 

ONOR. MARIA DEGUARA: Qabel ma nagħtu ċerti drittijiet lil min għandu diżabilità, f’dan il-każ lil tfal inġenerali, ma nistgħux ngħidu li għandna nazzjon b’saħħtu fi żmien 30 sena għax il-ħajja tant hija mgħaġġla li unless we have a lot of … 

IS-SINJURA PAULINE MICELI: Kieku l-ideali hu li jkun hemm Segretarju Parlamentari, ikollok it-tim tiegħek u jkollok baġit għat-tfal. 

IĊ-CHAIRPERSON: It-tfal mhumiex taħt is-social security? 

IS-SINJURA PAULINE MICELI: Iva, imma mhux baġit speċifiku għat-tfal. Fuq dan nistgħu nikkalkulaw kemm hemm għat-tfal imma fuq il-budgetary measures ma tistax. 

IĊ-CHAIRPERSON: Sinjura Miceli, nirringrazzjawk ta’ din il-preżentazzjoni li ressaqtilna llum. Nirringrazzjaw ukoll lis-Sinjura Gili. Nirringrazzjakom.

